
A.L. 420 tal-2016

ATT DWAR IL-LIĊENZI TAL-KUMMERĊ
(KAP. 441)

Regolamenti tal-2016 dwar il-Liċenzi tal-Kummerċ

BIS-SAĦĦA tas-setgħat mogħtija bl-artikolu 17 tal-Att dwar il-
Liċenzi tal-Kummerċ, il-Ministru Ministeru għall-Ekonomija,
Investiment u Intrapriżi Żgħar għamel dawn ir-regolamenti li ġejjin:-

TAQSIM TAR-REGOLAMENTI

Taqsima I Preliminari
Taqsima II Dispożizzjonijiet Ġenerali
Taqsima III Attivitajiet Kummerċjali li jeħtieġu Liċenza tal-

Kummerċ 
Taqsima IV Bejjiegħa fit-Toroq u Attivitajiet oħra ta’ Bejgħ bl-

Imnut
Taqsima V Arranġamenti Temporanji fil-każ ta’ Tilwimiet
Taqsima VI Proċeduri tal-Appell
Taqsima VII Drittijiet għal Liċenza
Taqsima VIII Reati u Pieni

L-Ewwel Skeda Kategoriji ta’ Tipi u Tipi ta’ Attività Kummerċjali
It-Tieni Skeda Kondizzjonijiet għall-Ġestjoni ta’ Attività

Kummerċjali
It-Tielet Skeda Swieq fil-Beraħ

TAQSIMA I
Preliminari

Titolu u bidu 
fis-seħħ.

1. (1) It-titolu ta’ dawn ir-regolamenti hu Regolamenti
tal-2016 dwar il-Liċenzi tal-Kummerċ. 

(2) Id-dispożizzjonijiet ta’ dawn ir-regolamenti għandhom
jidħlu fis-seħħ fl-1 ta’ Jannar, 2017.

Tifsir.2. F’dawn ir-regolamenti, kemm-il darba r-rabta tal-kliem ma
tkunx teħtieġ xort’ oħra:

Kap. 441"l-Att" tfisser l-Att dwar il-Liċenzi tal-Kummerċ;

"bejjiegħ bieb b’bieb" tfisser persuna li toffri l-provdiment jew
il-forniment ta’ kull tip ta’ oġġetti jew servizzi relatati ma’ attivitajiet
kummerċjali elenkati fl-Ewwel Taqsima tal-Ewwel Skeda li tinsab
ma’ dawn ir-regolamenti permezz ta’ kuntratt magħmul fuq l-għatba

tal-bieb, sew jekk l-offerta ma tintalabx minn persuna li tkun qiegħda
ssirilha l-offerta, sew jekk tintalab minn din il-persuna bi tweġiba
għal xi reklam, imma ma tinkludix il-bejjiegħa ta’ ikel u xorb li
jbiegħu il-prodotti tagħhom bieb b’bieb;

"bejjiegħ bil-posta" tfisser min ikollu liċenza taħt l-Att biex
ibiegħ bl-imnut minn sit allokat fil-limiti ta’ suq fil-beraħ;

"bejjiegħ fit-toroq" tfisser kull min ikollu liċenza taħt l-Att biex
ibiegħ bl-imnut b’kull mezz ta’ vettura jew jipprovdi servizz
f’kwalunkwe triq hekk kif il-Ministru jista’ jispeċifika, minbarra fil-
każ ta’ suq fil-beraħ;

L.S. 117.20
"ċentru tas-swieq ta’ prodotti tal-biedja" tfisser ċentru tas-swieq

ta’ prodotti tal-biedja stabbilit bir-Regolamenti dwar iċ-Ċentri tas-
Swieq ta’ Prodotti tal-Biedja;

"data meta jintemmu l-attivitajiet" tifsser, fil-każ ta’ xi attività
ta’ manifattura kif ukoll fil-każ ta’ xi attività bl-ingrossa u, jew bl-
imnut il-jum meta jsir l-aħħar bejgħ filwaqt li fil-każ tal-provvista ta’
servizzi tifsser il-jum meta jiġi provdut l-aħħar servizz bi ħlas;

"formola" tfisser kemm formola fuq karta kif ukoll formola
b’format elettroniku;

"ġenituri, sieħeb jew tfal morda" tfisser ġenituri, sieħeb, tifel
jew tifla li ma jifilħux;

"il-ġerrej" tfisser persuna li tipproduċi fuq il-post u tbiegħ
oġġett tal-arti;

"ħobż" tfisser ikel bażiku li jsir mid-dqiq jew qamħ mitħun
imħallat ma’ ingredjenti oħra niexfa jew likwidi, soltu mgħaqqdin
ma’ xi ħmira li tgħolli, u magħġuna, iffurmata fi ħbejżiet, u moħmija;

"liċenza" jew "liċenza tal-kummerċ" tfisser liċenza jew liċenza
tal-kummerċ konformi mal-artikolu 10 tal-Att;

"il-Ministru" tfisser il-Ministru responsabbli għall-kummerċ;

 "persuna legali" tfisser avukat, nutar pubbliku jew prokuratur
legali;

"persuna" tfisser persuna fiżika jew ġuridika;

"preċinti" tfisser il-konfiji fiżiċi stabbiliti ta’ xi post speċifiku;

"Sezzjoni Liċenzi tal-Kummerċ" tfisser is-sezzjoni fid-

Dipartiment tal-Kummerċ responsabbli għal-liċenzjar dwar affarijiet
tal-kummerċ u tinkludi lill-uffiċjal pubbliku responsabbli għall-
kummerċ fid-Dipartiment u, fil-qies ta’ kull awtorità mogħtija,
tinkludi lil kull uffiċjal ieħor fid-Dipartiment;

Kap. 530

"sieħeb" tfisser persuna li tkun jew kienet miżżewġa lid-
detentur ta’ liċenza jew li tkun jew kienet marbuta b’unjoni ċivili
mad-detentur ta’ liċenza kif hemm previst fl-Att dwar l-Unjonijiet
Ċivili;

"Stat Membru" tfisser Stat Membru taż-Żona Ekonomika
Ewropea;

"suq fil-beraħ" tfisser xi wieħed mis-swieq elenkati fit-Tielet
Skeda;

L.S. 117.31."Suq tal-Bdiewa" tfisser suq stabbilit kif hemm fir-Regolamenti
dwar Swieq tal-Bdiewa;

L.S. 441.04"triq" għandu jkollha l-istess tifsira kif mogħtija lilha bir-
Regolamenti dwar Attivitajiet li jeħtieġu Permess mill-Kunsill
Lokali;

"vettura" tfisser kull mezz ta’ trasport li jaħdem sew b’mod
mekkaniku sew li jmexxi lilu nnifsu;

Kap. 337

"xarba alkoħolika" tfisser xarba alkoħolika li taqa’ taħt l-
intestaturi 22.03, 22.04, 22.05, 22.06, 22.07 u 22.08 tat-Tariffa tad-
Dwana kif hemm fl-Ewwel Skeda li tinsab mal-Att dwar id-Dazji ta’
Importazzjoni. 

Attività 
kummerċjali.

3. (1) Meta attività kummerċjali tkun tikkonsisti fl-għoti
ta’ servizzi minn xi post, dik l-attività għandha titqies bħala attività
kummerċjali għall-finijiet tal-Att, kemm-il darba dik l-attività ma
tkunx tikkostitwixxi l-eżerċizzju ta’ professjoni minn individwu li,
taħt id-dispożizzjonijiet ta’ xi liġi oħra, jkun jeħtieġ warrant biex
jeżerċita dik il-professjoni u sakemm dak il-post ma jintużax ukoll
għall-eżerċizzju ta’ xi attività kummerċjali oħra.

(2) Fejn ikun hemm iktar minn ħanut wieħed li jbiegħu bl-
imnut u li jiġġestixxu l-attività kummerċjali mill-istess stabbiliment
tax-xiri, kumpless ta’ ħwienet, jew minn kull post ieħor ikun xi jkun
imsejjaħ fejn ikunu jinsabu dawk il-ħwienet, kull ħanut bħal dak
għandu jkun meqjus li jiġġestixxi attività kummerċjali separata.

Tismija ta’ 
awtorità 
regolatorja.

4. Għall-finijiet tal-artikolu 3 tal-Att, il-Ministru innomina
lis-Sezzjoni Liċenzi tal-Kummerċ bħala l-awtorità regolatorja
responsabbli għall-ħruġ ta’ liċenzi tal-kummerċ jew ta’ kull permess
ieħor li huma meħtieġa mill-awtorità regolatorja bħala riżultat tal-Att

jew regolamenti magħmulin taħtu. 

TAQSIMA II
Dispożizzjonijiet Ġenerali

Meta liċenza tal-
kummerċ ma 
tkunx meħtieġa.

5.  (1) L-Ewwel Skeda telenka dawk l-attivitajiet
kummerċjali li qabel id-dħul fis-seħħ ta’ dawn ir-regolamenti kienu
jeħtieġu liċenza tal-kummerċ mis-Sezzjoni Liċenzi tal-Kummerċ.

(2) Dawn l-attivitajiet li ġejjin jistgħu jiġu ġestiti mingħajr ma
tinħareġ liċenza tal-kummerċ mis-Sezzjoni Liċenzi tal-Kummerċ:

(a) l-attivitajiet kummerċjali elenkati fit-Taqsima I tal-
Ewwel Skeda:

Iżda dawk l-attivitajiet xorta waħda jibqgħu
soġġetti għall-obbligazzjonijiet rilevanti taħt l-Att u regolament
magħmulin taħtu kif ukoll kull obbligu, awtorizzazzjoni,
approvazzjoni u permess mill-Kummissarju tal-Pulizija jew
minn entitajiet oħra li jistgħu jiġu mniżżla fi, u applikabbli
minn, leġiżlazzjoni li tkun valida fis-seħħ dak iż-żmien;

(b) meta persuna jkollha ktieb tax-xogħol ta’ bidwi u
tkun qegħda tbiegħ il-prodott tagħha stess mill-għalqa tagħha
jew minn xi post f’dik l-istess għalqa;

(ċ) meta persuna, f’xi triq jew żona pubblika f’xi
lokalità f’xi ġurnata jew ġranet speċjali jew speċifiċi, tkun trid:

(i) tagħmel wirja pubblika, jew xi divertiment
pubbliku ieħor jew attività simili;

(ii) tqiegħed u, jew iżżomm xi makna tal-bejgħ
awtomatika;

(iii) torganizza xi fiera kummerċjali jew
esibizzjoni kummerċjali;

(iv) torganizza xi esibizzjoni kif imfissra fl-Att:

Iżda l-attivitajiet imsemmija fis-subparagrafi (i) sa
(iv) m’għandhomx jinżammu mingħajr il-permess rilevanti
tal-Kunsill Lokali, jew kull permess ieħor meħtieġ b’xi liġi
oħra li tkun tapplika.

(3) Liċenzi maħruġa qabel id-data ta’ dħul fis-seħħ ta’ dawn
regolamenti dwar l-attivitajiet kummerċjali elenkati fit-Taqsima I tal-
Ewwel Skeda m’għandhomx jiġġeddu:

Iżda kull ħlas għat-tiġdid li ma jkunx tħallas sa dik id-data
jibqa’ wieħed dovut:

Iżda wkoll jekk jiġi wkoll ippruvat għas-sodisfazzjon tad-
Direttur li qabel id-dħul fis-seħħ ta’ dawn ir-regolamenti persuna
fiżika li jkollha liċenza tkun mietet, jew attività kummerċjali li
jkollha liċenza tkun temmet ħidmietha, l-ammonti dovuti għandhom
jiġu kalkolati kif ġej:

(a) fil-każ tal-mewt ta’ persuna fiżika li jkollha
liċenza, sad-data meta din tmut;

(b) fil-każ tal-mewt ta’ attività kummerċjali minn
persuna fiżika li jkollha liċenza li tkun temmet ħidmietha, sad-
data meta din tkun temmet ħidmietha;

(ċ) fil-każ tax-xoljiment tal-persuna ġuridika, sad-data
meta jsir ix-xoljiment ta’ dik il-persuna ġuridika.

Permess mill-
Kummissarju 
tal-Pulizija.

6.  Persuna li, f’xi ġurnata jew ġranet speċjali jew speċifiċi,
torganizza;

(a) purċissjoni jew xi attività oħra mhux imsemmija
fir-regolament 5(2)(ċ) li ssir f’xi post pubbliku fil-kuntest ta’ xi
festa, u, jew ta’ xi marċ bil-banda, disco, ballu, żfin jew xi
attività oħra bħal dawk, tissejjaħ kif din tissejjaħ; jew

(b) attività sportiva li tiġi organizzata f’aktar minn
lokalità waħda jew fuq bażi nazzjonali; jew

(ċ) xi attività organizzata minn partit politiku,

ikun jenħtieġ biss permess rilevanti mingħand il-Kummissarju tal-
Pulizija.

Meta ma 
jenħtiġux 
permess u 
liċenza 
addizzjonali.

7. Meta persuna tkun ingħatat permess rilevanti mill-Kunsill
Lokali jew mill-Kummissarju tal-Pulizija, biex torganizza xi attività li
taqa’ taħt ir-regolamenti 5(2)(ċ) u 6 u l-permess rilevanti jkun
jinkludi awtorizzazzjoni biex jittellgħu posti jew gabbani temporanji
jew li tiġi ġestita xi attività kummerċjali, dik il-persuna ma tkun
teħtieġ ebda permess addizzjonali mill-Kunsill Lokali jew ebda
liċenza mis-Sezzjoni Liċenzi tal-Kummerċ biex ittella’ l-posti jew
gabbani jew biex tiġġestixxi xi attività kummerċjali li tkun imniżżla
fil-permess.

Artisti fit-triq.8. (1) Ma tkun tenħtieġ ebda liċenza tal-kummerċ jew
ebda awtorizzazzjoni oħra mis-Sezzjoni Liċenzi tal-Kummerċ meta
persuna jew grupp ta’ persuni ta’ mhux iżjed minn sitt persuni fi triq

jew f’xi post pubbliku ieħor, idoqqu xi strument jew strumenti
mużikali jew jeżegwixxu xi kant, mima, poża bħala statwa, żfin jew
xi rutina kreattiva jew eżekuzzjoni oħra u jiġbru donazzjonijiet
volontarji minn nies li jkunu għaddejin u li jieqfu biex jaraw l-
eżekuzzjoni tagħhom.

(2) L-attivitajiet imsemmija fis-subregolament (1) ma jistgħux
jiġu eżegwiti fejn u meta:

(a) dawn joħolqu ostruzzjoni għad-dħul f’xi post
privat jew pubbliku jew għal xi attività li tkun qiegħda ssir fil-
viċin; u, jew

(b) l-ammont ta’ ħoss li dawn joħolqu ikun jagħti
fastidju lil xi post privat jew pubbliku jew attività li jkunu
jinsabu fil-viċin:

Iżda uffiċjal tal-pulizija jista’, abbażi ta’ nuqqas ta’
konformità mas-subregolamenti (1) u (2) jew għal raġunijiet ta’
ordni pubbliku, sigurtà pubblika jew moralità pubblika, jordna li
dik l-eżekuzzjoni għandha titwaqqaf jew li tinżamm f’xi post
alternattiv:

Iżda wkoll artist jew artisti fit-triq li jkunu
jiffurmaw parti minn xi attività msemmija taħt ir-regolament 6
għandhom jitħallew itellgħu l-eżekuzzjoni tagħhom jekk l-artist
jew artisti fit-triq jkunu ingħataw permess rilevanti mill-
Kummissarju tal-Pulizija.

TAQSIMA III
Attivitajiet Kummerċjali li jeħtieġu Liċenza tal-Kummerċ

Attivitajiet 
kummerċjali li 
jeħtieġu liċenza 
tal-kummerċ.

9.  (1) Mingħajr preġudizzju għar-regolamenti 3, 5, 6, 7 u
8, jew għal kull eżenzjoni jew arranġament ieħor hekk kif il-Ministru
jista’ jordna konformement mal-artikolu 10 tal-Att, ħadd ma jista’
jwettaq xi attività kummerċjali elenkata u, jew imsemmija fit-
Taqsima II tal-Ewwel Skeda, mingħajr liċenza maħruġa mis-Sezzjoni
Liċenzi tal-Kummerċ kif hemm fl-Att u f’dawn ir-regolamenti.

(2) Għall-finijiet ta’ dan ir-regolament, persuna li jkollha
liċenza valida maħruġa mill-Kummissarju tal-Pulizija fir-rigward ta'
attività kummerċjali elenkata jew imsemmija fit-Taqsima II tal-
Ewwel Skeda, qabel id-dħul fis-seħħ ta’ dawn ir-regolamenti,
għandha titqies li jkollha liċenza valida taħt dan ir-regolament.

(3) Id-deskrizzjoni tal-attività kummerċjali li jkollha liċenza
tista’ tinbidel minn żmien għal żmien mis-Sezzjoni Liċenzi tal-
Kummerċ biex tkun tirrifletti l-bidliet fil-klassifikazzjoni.

(4) M’għandha ssir ebda bidla fil-kundizzjonijiet tal-liċenza
sakemm dawk il-bidliet ma jkunux jistgħu jsiru permezz ta’ dawn ir-
regolamenti jew ta’ dawk ir-regolamenti li jistgħu jiġu preskritti.

(5) Applikazzjoni għal liċenza tal-kummerċ biex tkun tista’
tiġi ġestita attività kummerċjali li taqa’ taħt it-Taqsima II tal-Ewwel
Skeda għandha ssir lis-Sezzjoni Liċenzi tal-Kummerċ fuq il-formola
adatta u jkollha flimkien magħha dawk id-dokumenti u kull
informazzjoni meħtieġa b’dawn ir-regolamenti:

Iżda s-Sezzjoni Liċenzi tal-Kummerċ tista’ titlob kull
dokument u informazzjoni addizzjonali li jistgħu jkunu
raġonevolment u oġġettivament ġustifikati:

Iżda wkoll applikant għal liċenza tal-kummerċ biex
jiġġestixxi xi attività kummerċjali li taqa’ taħt it-Taqsima II tal-
Ewwel Skeda m’għandux jibda’ l-attività kummerċjali rilevanti qabel
ma tinħareġ liċenza formali mis-Sezzjoni Liċenzi tal-Kummerċ.

(6) Liċenza titqies li tkun nulla ab initio jekk jirriżulta li ma
jkunux twettqu xi ħtiġiet tal-applikazzjoni jew fil-proċedura tal-avviż
jew li l-informazzjoni jew id-dokumenti ppreżentati kienu qarrieqa
jew skorretti:

Iżda f’każijiet bħal dawk m’għandha ssir ebda rifużjoni
tad-drittijiet imħallsa.

(7) Is-subregolament (6) japplika wkoll għal attivitajiet
kummerċjali li kellhom liċenza maħruġa mis-Sezzjoni Liċenzi tal-
Kummerċ qabel il-bidu fis-seħħ ta’ din il-leġiżlazzjoni.

Eliġibilità tal-
applikant.

10. (1) Persuna fiżika tkun eliġibbli biex tiġġestixxi xi
attività kummerċjali elenkata u, jew imsemmija fit-Taqsima II tal-
Ewwel Skeda, sakemm dik il-persuna:

(a) ikollha l-età li ssemmi l-liġi biex twettaq dik l-
attività; u

(b) tkun ċittadin ta’ Malta jew ta’ xi Stat Membru.

(2) Persuna ġuridika tkun eliġibbli biex twettaq xi attività
kummerċjali elenkata u, jew imsemmija fit-Taqsima II tal-Ewwel
Skeda:

Iżda dik il-persuna ġuridika għandha tkun reġistrata
f’Malta, jew inkorporata taħt il-liġi ta’ xi Stat Membru, jew ikollha d-
domiċilju statutorju, amministrazzjoni ċentrali jew post ewlieni ta’
kummerċ tagħha fi Stat Membru.

(3) Kull persuna fiżika oħra li ma tkunx ċittadin ta’ Malta jew
ta’ xi Stat Membru tkun eliġibbli biex tiġġestixxi xi attività
kummerċjali elenkata u, jew imsemmija fit-Taqsima II tal-Ewwel
Skeda, sakemm dik il-persuna:

(a) ikollha l-età li ssemmi l-liġi biex twettaq dik l-
attività; u

(b) ikollha permess tax-xogħol validu maħruġ mill-
Korporazzjoni tax-xogħol u Taħriġ jew mill-awtorità
kompetenti li tkun vestita bl-inkarigu li toħroġ dak il-permess:

Iżda l-permess għandu jkun speċifikament
jippermetti l-ġestjoni tal-attività kummerċjali indikata fl-
applikazzjoni jew fil-formola ta’ avviż rilevanti.

(4) Meta jkun japplika, il-persuna li tkun qiegħda tiġġestixxi l-
attività kummerċjali, u, jew l-impjegati tagħha, għandu jkollhom il-
kwalifiki meħtieġa hekk kif jista’ jiġi preskritt.

Ipproċessar ta’ 
applikazzjoni.

11. (1) Is-Sezzjoni Liċenzi tal-Kummerċ għandha,
mingħajr ebda dewmien, tirrikonoxxi li tkun irċeviet avviż u d-dritt
għal-liċenza li jkun japplika bil-miktub għall-applikant u għandu jkun
jispeċifika:

(a) il-perijodi msemmija fis-subregolamenti (2) and
(3) li fihom is-Sezzjoni Liċenzi tal-Kummerċ għandha
tiddeċiedi dwar l-applikazzjoni;

(b) il-proċedura li taħtha rifjut mis-Sezzjoni Liċenzi
tal-Kummerċ li tagħti liċenza jkun jista’ jsir appell minnu kif
hemm fl-Att:

Iżda formula ta’ avviż ma titqiesx li tkun kompluta
kemm-il darba s-Sezzjoni Liċenzi tal-Kummerċ ma tirċevix id-
dokumenti kollha meħtieġa li jiġu ppreżentati flimkien mal-
formula ta’ avviż u, jew maċ-ċertifikazzjoni ta’ konformità ma’
kull ħtieġa li tkun tapplika, inklużi dawk li joħorġu minn liġijiet
oħra:

(2) Is-Sezzjoni Liċenzi tal-Kummerċ għandha fi żmien ħamest
(5) ijiem tax-xogħol mid-data meta tirċievi formola ta’ applikazzjoni:

(a) tgħarraf lill-applikant bil-ħtieġa li jipprovdi kull
informazzjoni jew dokument addizzjonali fil-każ ta’ xi formola
ta’ applikazzjoni mhux mimlija kif imiss, jewta’ informazzjoni
jew dokumenti mhux kompluti, lis-Sezzjoni Liċenzi tal-
Kummerċ; jew

(b) toħroġ il-liċenza bla ħsara għal kull kundizzjoni li
tista’ tqis li tkun adatta; jew

(ċ) tiċħad l-applikazzjoni għal liċenza billi tagħti r-
raġunijiet tagħha għal dak ir-rifjut:

Iżda fil-każ ta’ applikazzjoni minn persuna fiżika li
taġixxi bħala irkantatur, is-Sezzjoni Liċenzi tal-Kummerċ
għandha fi żmien ħamest (5) ijiem tax-xogħol tavża lill Bord
tal-Irkantaturi bl-applikazzjoni u fi żmien ħamest (5) ijiem tax-
xogħol minn meta tiġi avżata bid-deċiżjoni tal-Bord tal-
Irkantaturi hija għandha tiddeċiedi jekk għandhiex toħroġ jew le
liċenza lill-applikant:

Iżda wkoll dak l-applikant għandu jħallas lis-
Sezzjoni Liċenzi tal-Kummerċ id-dritt rilevanti dwar il-ħidma li
ssir mill-Bord tal-Irkantaturi.

(3) Il-perjodu msemmi fis-subregolament (2) jista’
f’ċirkostanzi eċċezzjonali, qabel ma dan jiskadi, jiġi mtawwal mis-
Sezzjoni Liċenzi tal-Kummerċ għal perjodu wieħed ta’ mhux iżjed
minn għaxart (10) ijiem tax-xogħol. Dik l-estensjoni u r-raġunijiet
għaliha għandhom jiġu avżati lill-applikant mingħajr ebda dewmien.

(4) Meta s-Sezzjoni Liċenzi tal-Kummerċ ma tkunx iddeċidiet
jekk għandhiex toħroġ liċenza lil applikant, fi żmien il-perjodi
msemmija fis-subregolament (2), jew meta liċenza tittawwal, fi żmien
il-perjodu estiż imsemmi fis-subregolament (3), l-applikant jista’
jappella quddiem il-Bord tal-Appelli dwar il-Liċenzjar. Il-Bord jista’
jordna lis-Sezzjoni Liċenzi tal-Kummerċ tiddeċiedi jekk għandhiex
toħroġ jew le l-liċenza fiż-żmien stipulat.

(5) Formula ta’ applikazzjoni ma titqiesx li tkun kompluta
kemm-il darba s-Sezzjoni Liċenzi tal-Kummerċ ma tirċevix id-
dokumenti kollha meħtieġa. Jekk applikant jonqos milli jippreżenta
dawk id-dokumenti mitluba fi żmien għoxrin (20) ġurnata tax-xogħol
minn meta jiġi avżat, għaldaqstant dik l-applikazzjoni għandha titqies
li tkun ġiet abbandunata:

Iżda jekk f’dak iż-żmien ta’ għoxrin (20) ġurnata tax-
xogħol l-applikant ikun jeħtieġ estenzjoni biex ikun jista’ jipprovdi xi
dokumenti bħal dawk is-Sezzjoni Liċenzi tal-Kummerċ tista, jekk
tara li jkun hemm raġunijiet ġustifikabbli, ittawwal il-perijodu
b’għoxrin (20) ġurnata tax-xogħol oħra.

Pubblikazzjoni 
ta’ liċenzi li 
jkunu nħarġu.

12. Is-Sezzjoni Liċenzi tal-Kummerċ għandha tippubblika fuq
is-sit elettroniku tagħha lista tal-liċenzi u ta’ detenturi ta’ liċenzi ta’
attivitajiet kummerċjali msemmija fit-Taqsima II tal-Ewwel Skeda.

Il-lista għandu jkun fih dan it-tagħrif li ġej: 

(a) in-numru tal-liċenza; 

(b) l-isem tad-detentur ta’ liċenza;

(ċ) ix-xorta ta’ attività kummerċjali; u 

(d) id-data meta tkun inħarġet il-liċenza.

Appelli minn 
deċijonijiet tas-
Sezzjoni Liċenzi 
tal-Kummerċ.

13. Meta applikant iħoss ruħu aggravat bid-deċiżjoni tas-
Sezzjoni Liċenzi tal-Kummerċ jew minn xi Kunsill Lokali fir-rigward
ta’ xi rifjut tal-ħruġ ta’ liċenza, huwa jista’ jippreżenta appell bil-
miktub kif hemm fid-dispożizzjonijiet tat-Taqsima VI.

Ħlas ta’ liċenzi. 14. (1) Liċenza maħruġa taħt l-Att għal attività
kummerċjali għandha, kemm-il darba ma jiġix speċifikat xort’oħra fl-
Att, tkun soġġetta għall-ħlas ta’ dritt meta jiġu ppreżentati l-
applikazzjoni u ta’ kull sena wara dan:

Iżda ġaladarba jkun inħareġ kont għat-tiġdid tal-liċenza
dwar attività kummerċjali mis-Sezzjoni Liċenzi tal-Kummerċ, id-dritt
għandu jitħallas fi żmien tletin (30) ġurnata:

Iżda wkoll ma tista’ tiġi ġestita ebda attività kummerċjali
kemm-il darba ma jkunux tħallsu d-drittijiet għal liċenza kollha
dovuti għal dik l-attività matul is-snin ta’ qabel.

(2) Id-dritt dovut kif hemm fis-subregolament (1) għandu,
mingħajr preġudizzju għal kif japplikaw id-dispożizzjonijiet ta’ din
il-liġi jew ta’ xi liġi oħra, jkunu wkoll dovuti lis-Sezzjoni Liċenzi tal-
Kummerċ bħala dejn ċivili.

(3) Detentur ta’ liċenza li jonqos milli jħallas id-dritt dovut kif
hemm fis-subregolament (1) wara li jkun ġie notifikat lilu b’att
ġudizzjarju, avviż li fih ikun jgħid li:

(a) il-ħlas għandu jsir fiż-żmien imsemmi f’dak l-
avviż, li ma jkunx ta’ inqas minn tletin jum; u

(b) jekk id-detentur ta’ liċenza jonqos milli jħallas id-
dritt kif ikun mitlub jagħmel fl-avviż, is-Sezzjoni Liċenzi tal-
Kummerċ għanda tieħu l-każ il-qorti fejn l-awtorità rilevanti
titlob l-ħlas tad-dritt tal-liċenza kollu. F’każ ta’ rifjut għal ħlas
mid-detentur ta’ liċenza, il-qorti tista tordna lid-detentur ta’
liċenza biex iwaqqaf l-attività kummerċjali tiegħu sakemm jiġu
mħallsa l-arretrati jew tista’ tordna t-tħassir tal-liċenza mingħajr
ebda possibiltà ta’ attivazzjoni mill-ġdid tal-istess liċenza fi

żmien stabilit mill-qorti.

L.S. 128.01

(4) Ebda ħaġa fid-dispożizzjonijiet ta’ qabel ta’ dawn ir-
regolament m’għandha titqies li tolqot it-tiġdid ta’ xi liċenza
kummerċjali taħt ir-Regolamenti dwar il-Liċenzi tal-Pulizija, li sar
jew kien imissu jsir qabel id-dħul fis-seħħ ta’ dawn ir-regolamenti.

Partikolaritajiet 
ta’ liċenzi.

15. (1) Liċenza tinħareġ f’isem individwu personalment u
b’riferenza għall-kategoriji ta’ tipi li japplikaw u tipi ta’ attivitajiet
kummerċjali.

(2) Mingħajr preġudizzju għal kull dispożizzjoni oħra tal-liġi
li tapplika dwar attività kummerċjali, liċenza maħruġa taħt dawn ir-
regolamenti għandha tkun soġġetta għall-kondizzjonijiet li japplikaw
kif inhuma mniżżla fit-Tieni Skeda.

Kap. 128

(3) Minkejja d-dispożizzjonijiet ta’ qabel ta’ dan ir-
regolament, u bla ħsara għas-subregolament (4), meta tinħareġ
liċenza taħt l-Att dwar il-Liċenzi tal-Pulizija qabel id-dħul fis-seħħ ta’
dan ir-regolament, il-kondizzjonijiet tal-liċenza relattivi għal dik il-
liċenza għandhom jibqgħu japplikaw dwar dik il-liċenza, kemm-il
darba d-detentur ta’ liċenza ma jagħżilx, b’applikazzjoni li ssir fuq il-
formola adatta lis-Sezzjoni Liċenzi tal-Kummerċ, li jkollu l-liċenza
tiegħu maħruġa b’riferenza għall-kategoriji ta’ tipi u attivitajiet
kummerċjali kif hemm imsemmi fis-subregolament (1). 

(4) Meta l-għażla ma tkunx ġiet eżerċitata kif imsemmi hawn
qabel dwar xi liċenza, m’għandu jitħalla jsir ebda tibdil, żjieda jew xi
emenda oħra f’dik il-liċenza u, bla ħsara għat-tieni proviso tar-
regolament 19, il-liċenza ma tista’ tiġi trasferita lil ebda persuna oħra:

Iżda minkejja d-dispożizzjonijiet ta’ dan is-subregolament,
detentur ta’ liċenza ta’ bejjiegħ fit-toroq jista’ jitlob bdil fix-xorta tal-
attività permessa bil-liċenza tiegħu jew tagħha, u dik it-talba tista’ tiġi
awtorizzata mis-Sezzjoni Liċenzi tal-Kummerċ jekk din tkun
sodisfatta li dik it-talba għal bidla tkun waħda ġustifikata:

Iżda wkoll meta bidla bħal dik tkun teħtieġ xi permess
mill-awtoritajiet tas-saħħa jew minn xi awtorità oħra, is-Sezzjoni
Liċenzi tal-Kummerċ m’għandhiex tawtorizza bidla bħal dik sakemm
ma jinkisibx kull permess meħtieġ.

Tħassir fuq 
talba tad-
detentur ta’ 
liċenza.

16. (1) Liċenza tista’ titħassar mis-Sezzjoni Liċenzi tal-
Kummerċ fuq talba tad-detentur ta’ liċenza jew fuq talba magħmula
minn persuna awtorizzata biex tagħmel dan f’ismu. Dik it-talba
għandha ssir fuq il-formola adatta u magħha jitħallas id-dritt rilevanti.

(2) It-tħassir ta’ liċenza maħruġa dwar xi attività kummerċjali

minn persuna fiżika ikun jeħtieġ il-kunsens ta’ dik il-persuna biss.

Ħlas ta’ 
arretrati.

17. (1) Meta tkun qiegħda tipproċessa xi applikazzjoni
għal tħassir, is-Sezzjoni Liċenzi tal-Kummerċ għandha tavża lid-
detentur ta’ liċenza bl-arretrati kollha dovuti u d-detentur ta’ liċenza
jkollu sittin (60) ġurnata tax-xogħol biex fihom iħallas dawk l-
arretrati mid-data ta’ dak l-avviż:

Iżda jekk l-arretrati ma jitħallsux fi żmien sittin (60)
ġurnata tax-xogħol mid-data tal-avviż, is-Sezzjoni Liċenzi tal-
Kummerċ għandha tinnotifika lid-debitur b’att ġudizzjarju fejn titlob
li l-ħlas għandu jsir fiż-żmien li jingħata f’dak l-att:

Iżda wkoll ma tista’ tittieħed ebda azzjoni ġudizzjarja bħal
dik jekk id-detentur ta’ liċenza fl-istess perjodu ta’ żmien jġib
raġunijiet li, fil-fehma tas-Sezzjoni Liċenzi tal-Kummerċ, ikunu
sodisfaċenti, għaliex dawk l-arretrati m’għandhomx jitħallsu.

(2) Il-liċenza għandha titħassar sa mid-data meta tasal l-
applikazzjoni għat-tħassir, bla ħsara għall-preżentata tal-
applikazzjoni u tad-dritt rilevanti, irrispettivament mill-arretrati
dovuti.

Tħassir 
f’ċirkostanzi 
oħra li ma 
jkunux jaqaw 
taħt ir-
regolament 16.

18. (1) Liċenza tista’ wkoll titħassar mis-Sezzjoni Liċenzi
tal-Kummerċ f’dawn iċ-ċirkostanzi li ġejjin:

(a) fil-każ ta’ liċenza maħruġa dwar persuna fiżika,
meta s-Sezzjoni ssir taf bi prova tal-mewt ta’ dik il-persuna; jew

(b) fil-każ ta’ liċenza maħruġa dwar persuna fiżika,
meta s-Sezzjoni ssir taf bi prova li l-attività kummerċjali tkun
temmet l-operazzjonijiet tagħha; jew

(ċ) fil-każ meta l-liċenza tkun inħarġet dwar persuna
ġuridika meta s-Sezzjoni ssir taf bi prova tax-xoljiment ta’ dik
il-persuna ġuridika; jew

(d) fil-każ meta d-detentur ta’ liċenza jkun naqas għal
erba’ (4) snin kalendarji konsekuttivi li jħallas id-dritt tal-
liċenza; jew

(e) f’dawk il-każijiet fejn jirriżulta li l-formalitajiet
meħtieġa għall-ħruġ ta’ liċenza ma jkunux tħarsu bħala riżultat
ta’ dokumenti jew informazzjoni foloz jew mhux korretti li
jkunu ġew ippreżentati fl-istadju tal-applikazzjoni jew tal-avviż:

Iżda m’għandu jsir ebda ħlas lura ta’ drittijiet
għall-perjodu li matulu l-attività titqies li kellha liċenza.

(2) Id-data effettiva ta’ tħassir tkun:

(a) fil-każ tal-mewt ta’ persuna fiżika li jkollha
liċenza, mill-ġurnata li taħbat wara d-data tal-mewt;

(b) fil-każ ta’ attività kummerċjali minn persuna fiżika
li jkollha liċenza li tkun temmet l-operazzjonijiet tagħha, mill-
ġurnata li taħbat wara d-data tal-waqfien minn dawk l-
operazzjonijiet;

(ċ) fil-każ tax-xoljiment tal-persuna ġuridika, mill-
ġurnata li taħbat wara d-data tax-xoljiment ta’ dik il-persuna
ġuridika; u

(d) fil-każ meta d-detentur ta’ liċenza jkun naqas għal
erba’(4) snin kalendarji konsekuttivi milli jġedded il-liċenza
tiegħu, mill-1 ta’ Jannar tas-sena li taħbat wara meta r-raġunijiet
ma jkunux dawk imniżżla fil-paragrafi (a), (b) u (ċ);

(3) Fil-każijiet kollha, minbarra fil-każ tal-mewt tad-detentur
ta’ liċenza, qabel ma tittieħed deċiżjoni, is-Sezzjoni Liċenzi tal-
Kummerċ għandha l-ewwel tikteb lid-detentur ta’ liċenza li għandu
jingħata tletin (30) ġurnata tax-xogħol biex iwieġeb:

Iżda jekk wara tletin (30) ġurnata tax-xogħol ma taslilha
ebda risposta, is-Sezzjoni Liċenzi tal-Kummerċ tista’ tgħaddi biex
tiddeċiedi l-każ:

Iżda wkoll is-Sezzjoni Liċenzi tal-Kummerċ ma jkollhiex
għalfejn tikteb lid-detentur ta’ liċenza jekk ikun id-detentur ta’
liċenza nnifsu li jibda l-proċess għat-tħassir.

Trasferiment ta’ 
liċenza.

19. (1) Liċenza ma tistax tiġi trasferita:

Iżda dan m’għandux ikun jgħodd għal liċenzi maħruġa
dwar:

(a) bejjiegħa bil-posta li joperaw mis-suq fil-beraħ fil-
Belt Valletta, Marsaxlokk (is-suq fil-beraħ ta’ kuljum minbarra
l-Ħdud), fir-Rabat, Għawdex kif jidher fir-regolament 27(2);

(b) gabbani li għad għandhom il-liċenzi tagħhom
imġedda fis-Sezzjoni Liċenzi tal-Kummerċ;

(ċ) attivitajiet kummerċjali elenkati fit-Taqsima II tal-
Ewwel Skeda ppreżentati qabel l-1 ta’ Novembru, 2012 li kienet
id-data meta daħlu fis-seħħ ir-Regolamenti tal-2012 li
jemendaw ir-Regolamenti dwar il-Liċenzi tal-Kummerċ,

pubblikati bl-Avviż Legali 349 tal-2012: 

(d) liċenza ta’ bejjiegħ fit-toroq jew ta’ bejjiegħ bl-
imnut ambulanti meta t-trasferiment ikun se jsir lil xi membru
tal-familja tad-detentur ta’ dik il-liċenza li jkun sieħeb, omm,
missier, iben, bint, ħu jew oħt id-detentur ta’ liċenza. 

(2) Bejjiegħ fit-toroq jew bejjiegħ bl-imnut ambulanti li jkun
irid jittrasferixxi l-liċenza tiegħu għandu jippreżenta applikazzjoni
quddiem is-Sezzjoni Liċenzi tal-Kummerċ fejn jitlob it-trasferiment
tal-liċenza flimkien mal-ħlas dovut għall-applikazzjoni:

Iżda t-trasferiment m’għandux isir kemm-il darba ma
jkunux tħallsu l-arretrati kollha dwar dik il-liċenza:

Iżda wkoll it-trasferiment causa mortis jista’ jsir biss lis-
suċċessur leġittimu jekk dak is-suċċessur leġittimu jkun is-sieħeb,
omm, missier, bin, bint, ħu jew oħt il-mejjet.

(3) (a) Meta jiġri li min ikollu l-liċenza ta’ bejjiegħ fit-
toroq jew min ikollu l-liċenza ta’ bejjiegħ bl-imnut ambulanti jmut,
dik il-liċenza għandha tiġi trasferita lis-suċċessur leġittimu tiegħu
b’titolu universali jew partikolari.

(b) Il-liċenza għandha titqies li tkun tħassret jekk fi
żmien sena mill-mewt tad-detentur ta’ liċenza, is-suċċessur leġittimu
ma jippreżentax applikazzjoni lis-Sezzjoni Liċenzi tal-Kummerċ fejn
jitlob it-trasferiment tal-liċenza favur tiegħu jew tagħha flimkien mal-
ħlas għall-applikazzjoni:

Iżda t-trasferiment m’għandux isir kemm-il darba
ma jkunux tħallsu l-arretrati kollha dwar dik il-liċenza.

(ċ) Fil-każ ta’ litigazzjoni ċivili dwar il-leġittimità ta’
xi suċċessjoni fit-titolu tal-liċenza, dik il-liċenza għandha titqies li
tkun sospiża sa meta tintemm il-kawża u ma jkun dovut ebda ħlas
matul il-perjodu li din tkun għadha sospiża:

Iżda l-liċenza għandha titqies li tkun imħassra jekk,
fi żmien sena mid-data meta tiġi deċiża l-kawża u tmur f’ġudikat, is-
suċċessur leġittimu ma jippreżentax applikazzjoni għat-trasferiment
lis-Sezzjoni Liċenzi tal-Kummerċ fuq il-formola adatta flimkien ma’
kull ħlas dovut:

Iżda wkoll m’għandux isir it-trasferiment kemm-il
darba ma jkunux tħallsu l-arretrati kollha dwar dik il-liċenza.

(4) Applikazzjoni għal trasferiment jew applikazzjoni għal

trasferiment b’wirt għandu jkollhom magħhom dikjarazzjoni
magħmula minn persuna legali fejn issir attestazzjoni li min ikun
qiegħed japplika jkun is-suċċessur leġittimu tad-detentur ta’ licenza u
jkollu jedd jibqa’ jmexxi dik l-attività kummerċjali li jkollha liċenza.

(5) Id-dritt għal applikazzjoni għat-trasferiment ta’ liċenza ta’
bejjiegħ fit-toroq jew ta’ min ikollu liċenza ta’ bejjiegħ bl-imnut
ambulanti u l-ħlas biex tiġġedded il-liċenza trasferita għandu jkun
ekwivalenti għal dak ta’ bejjiegħ fit-toroq li jkun qed juża vettura bil-
mutur.

Dritt għall-ħruġ 
jew tiġdid ta’ 
liċenza.

20. (1) Il-liċenza għandha tinħareġ għal żmien sena (1) u
għandha tkun tista’ tiġġedded awtomatikament bla ħsara għat-
tkomplija ta’ konformità mal-ħtiġiet tal-Att u ta’ dawn ir-regolamenti
inkluż il-ħlas tad-dritt rilevanti li japplika għaliha kif imniżżel fir-
regolament 46.

Meta liċenza ma 
titħallasx.

21. Ebda detentur ta’ liċenza m’għandu jiġġestixxi xi attività
kummerċjali minn xi post jew xi mkien ieħor kemm-il darba ma
jkunx tħallas id-dritt għal-liċenza li għandu jitħallas ta’ kull sena jew
għal xi perjodu kif speċifikat. Detentur ta’ liċenza li jikser id-
dispożizzjonijiet ta’ dan ir-regolament ikun ħati ta’ reat.

Wiri ta’ liċenza.22. Fil-każ ta’ bejjiegħ fit-toroq, bejjiegħ bil-posta, aġenti tal-
bejgħ u ġerrejja, il-liċenza maħruġa u l-aħħar riċevuta tal-pagament
tal-liċenza għandhom jintwerew b’mod prominenti mid-detentur ta’
liċenza filwaqt li jkun qed jiġġestixxi l-attività kummerċjali tiegħu
jew tagħha.

Dritt għal 
tagħrif u 
spezzjoni.

23. (1) Id-detentur ta’ liċenza għandu jipprovdi lis-
Sezzjoni Liċenzi tal-Kummerċ u lil kull min ikun awtorizzat
għaldaqshekk, kull tagħrif li jista’ jkun meħtieġ kif imiss dwar l-
attività kummerċjali li jkollha liċenza taħt l-Att.

(2) Is-Sezzjoni Liċenzi tal-Kummerċ u kull persuna oħra kif
hawn qabel imsemmija għandu jkollha l-jedd tidħol u tispezzjona kull
post li jkollu x’jaqsam ma’ xi attività kummerċjali, li jkun jeħtieġ
liċenza taħt dawn ir-regolamenti.

Tibdil ta’ 
liċenzi.

24. (1) Meta tinsteraq jew tintilef liċenza maħruġa taħt
dawn ir-regolamenti, jew id-detentur ta’ liċenza ma jkunx xort’oħra
għad għandu f’idejh dik il-liċenza, id-detentur ta’ liċenza għandu
javża lis-Sezzjoni Liċenzi tal-Kummerċ fi żmien sebat (7) ijiem tax-
xogħol mid-data meta jkun sar jaf b’dik l-okkorrenza.

(2) Is-Sezzjoni Liċenzi tal-Kummerċ għandha, fi żmien
ħamest (5) ijiem tax-xogħol minn meta tirċievi dak l-avviż, toħroġ
kopja tal-liċenza minflok l-oriġinal.

TAQSIMA IV
Bejjiegħa fit-Toroq u Attivitajiet oħra ta’ Bejgħ bl-Imnut

Liċenzjar ta’ 
bejjiegħa fit-
toroq.

25. (1) Kull min jiġġestixxi xi attività kummerċjali minn
xi triq, u dik l- attività ma tkunx eżerċitata minn ġo suq fil-beraħ,
għandu jagħmel applikazzjoni biex jagħmilha ta’ bejjiegħ fit-toroq
fuq il-formola adatta lis-Sezzjoni Liċenzi tal-Kummerċ. Il-liċenza li
tinħareġ lil bejjiegħ fit-toroq hija liċenza personali u ma tħalli lil ħadd
li jagħmilha minflok il-bejjiegħ fit-toroq jew għan-nom tal-bejjiegħ
fit-toroq.

Il-liċenza li tinħareġ mis-Sezzjoni Liċenzi tal-Kummerċ
għandha tkun turi lill-bejjiegħ fit-toroq bħala bejjiegħ fit-toroq bil-
liċenza imma mhux biex ibiegħ l-ikel jew bħala bejjiegħ fit-toroq bil-
liċenza biex ibiegħ oġġetti li għandhom x’jaqsmu mal-ikel. Meta l-
attività tkun tinvolvi l-bejgħ ta’ oġġetti tal-ikel, għandha tinġieb minn
qabel l-approvazzjoni tal-awtoritajiet tas-saħħa.

Jekk detentur ta’ liċenza jkollu fil-pussess tiegħu aktar minn
kategorija ta’ liċenza waħda fl-istess waqt għal kategoriji differenti
ta’ oġġetti tal-ikel u oġġetti oħra mhux tal-ikel, dak id-detentur ta’
liċenza għandu jagħmel użu biss minn liċenza waħda u għandu
jirristrinġi l-attività għal kategorija speċifika waħda kif jiddeċiedi
huwa:

Iżda b’riferenza għal oġġetti li għandhom x’jaqsmu mal-
ikel, is-Sezzjoni Liċenzi tal-Kummerċ, wara rakkomandazzjonijiet
mill-awtoritajiet tas-saħħa, tista’ tordna lid-detentur ta’ liċenza biex
ibiegħ jew ma jbiegħx oġġetti speċifiċi kif ordnat mill-awtoritajiet
tas-saħħa. L-istess ħaġa fil-każ ta’ oġġetti li m’għandhom x’jaqsmu
mal-ikel, is-Sezzjoni Liċenzi tal-Kummerċ wara rakkomandazzjoni
mill-Pulizija, tista’ toħroġ ordni lid-detentur ta’ liċenza biex
jirristrinġi l-bejgħ ta’ kull xorta ta’ oġġett li jista’ jkun qed jikser l-
ordni pubbliku:

Iżda mingħajr preġudizzju għal dak li tkun qegħda tgħid il-
liċenza bħala x’ikunu l-oġġetti li jistgħu jiġu mibjugħa, bejjiegħ fit-
toroq li jbiegħ frott u ħaxix, ma’ jistax fl-istess ħin ibiegħ il-ġelati,
ikel imsajjar minn qabel, alkoħol u kull tip ta’ xorb ieħor b’eċċezzjoni
għall-bejgħ tal-ilma.

(2) Fil-każ ta’ bejjiegħ fit-toroq li jkun qed juża vettura bil-
mutur biex jiġġestixxi l-attività kummerċjali tiegħu għandu jkollu
post disponibbli li jkun jista’ juża bħala garaxx għall-vettura bil-
mutur tiegħu. In-numru ta’ reġistrazzjoni tal-vettura użata għall-bejgħ
fit-toroq u l-indirizz tal-post li jintuża bħala garaxx tal-vettura użata
mill-bejjiegħ għandhom jintwerew ċar fuq l-applikazzjoni u fuq il-

Liċenza tal-Kummerċ. Kull tibdil fil-vettura jew fil-garaxx għandu
jiġi avżat lis-Sezzjoni Liċenzi tal-Kummerċ fi żmien għaxart ijiem
wara li jsir it-tibdil. Ebda applikazzjoni m’għandha tiġi aċċettata u
pproċessata mis-Sezzjoni Liċenzi tal-Kummerċ jekk ma jingħatax l-
indirizz tal-garaxx jew kull indirizz ieħor bħala maħżen għall-oġġetti.
Is-Sezzjoni Liċenzi tal-Kummerċ għandha d-dritt li tispezzjona dawk
il-postijiet u titlob kull dokument li juri prova tal-pussess tal-postijiet
meta l-applikazzjoni tkun tindika l-użu ta’ dawk il-postijiet minn
aktar minn applikant wieħed.

(3) Dik il-liċenza li tkun ħarġet għandu jkun fiha din l-
informazzjoni li ġejja:

(i) l-isem tad-detentur ta’ liċenza;

(ii) in-numru ta’ dokument ta’ identifikazzjoni
legalment validu tad-detentur ta’ liċenza;

(iii) ritratt ta’ qies tal-passaport tad-detentur ta’ liċenza;

(iv) l-indirizz tal-garaxx tad-detentur ta’ liċenza;

(v) ix-xorta tal-attività tal-bejgħ fit-toroq; u

(vi) id-data meta tkun inħarġet il-liċenza.

Bejjiegħa bil-
posta.

26. (1) It-Tielet Skeda li tinsab ma’ dawn ir-regolamenti
għandha turi l-lokalità ta’ swieq fil-beraħ stabbilita mill-Ministru.

(2) It-Tielet Skeda għandha turi wkoll it-toroq fejn dawk is-
swieq jistgħu joperaw:

Iżda l-Ministru jista’ b’avviż fil-Gazzetta jibdel it-toroq
fejn is-swieq jistgħu joperaw għal xi żmien speċifiku bħala riżultat ta’
ċirkostanzi li jistgħu minn żmien għal żmien ikunu jeħtieġu li l-
bejjiegħa bil-posta ma joperawx mit-toroq murija fit-Tielet Skeda:

Iżda wkoll il-bejjiegħa bil-posta għandhom jerġgħu
joperaw mit-toroq murija fit-Tielet Skeda ġaladarba iż-żmien
imsemmi jiskadi kemm-il darba dak iż-żmien ma jittawwalx jew
jissemmew toroq ġodda b’avviż fil-Gazzetta.

(3) Minkejja d-dispożizzjonijiet tar-regolament 25, kull min
kif hawn qabel imsemmi jkun qed jitlob li jiġġestixxi l-attività
kummerċjali minn suq fil-beraħ għandu jagħmel applikazzjoni biex
jagħmilha ta’ bejjiegħ bil-posta fuq il-formola adatta lis-Sezzjoni
Liċenzi tal-Kummerċ:

Iżda:

(a) dik il-liċenza ma tagħtix jedd lill-bejjiegħ bil-posta
li jiġġestixxi dik l-attività kemm-il darba, dwar xi suq fil-beraħ
partikolari, ma jkunx ingħata awtorizzazzjoni mill-Kunsill
Lokali tal-lokalità fejn ikun jinsab dak is-suq u ma jkunx ġie
hekk allokat posta waħda f’dak is-suq imsemmi;

(b) bejjiegħ bil-posta m’għandux ikollu fil-pussess
tiegħu aktar minn awtorizzazzjoni waħda għal posta f’suq li
jkun jopera fl-istess ħin u ġurnata;

(ċ) kull bidla fil-kategorija tal-oġġetti mibjugħin minn
ikel għal oġġetti li mhumiex tal-ikel u viċiversa għandha tkun
soġġetta għall-approvazzjoni u l-kondizzjonijiet tas-Sezzjoni
Liċenzi tal-Kummerċ; u

(d) meta l-bidla ssir minn oġġetti li mhumiex tal-ikel
għal oġġetti tal-ikel u viċi-versa din għandha tkun ukoll
soġġetta għall-approvazzjoni u l-kondizzjonijiet imposti mill-
awtoritajiet tas-saħħa.

(4) Bejjiegħ bil-posta li jkun qed juża vettura bil-mutur biex
jiġġestixxi l-attività kummerċjali tiegħu għandu jkollu post
disponibbli li jkun jista’ juża bħala garaxx għall-vettura bil-mutur u
biex jaħżen l-oġġetti tiegħu. L-indirizz tal-post użat għal dan l-għan
għandu jintwera ċar fuq l-applikazzjoni għall-ħruġ tal-liċenza li ssir
lis-Sezzjoni Liċenzi tal-Kummerċ. Kull tibdil fil-vettura jew fil-
garaxx għandu jiġi avżat lis-Sezzjoni Liċenzi tal-Kummerċ fi żmien
għaxart (10) ijiem tax-xogħol wara li jsir it-tibdil. Ebda applikazzjoni
m’għandha tiġi aċċettata u pproċessata mis-Sezzjoni Liċenzi tal-
Kummerċ jekk ma jingħatax l-indirizz tal-garaxx jew kull indirizz
ieħor tal-maħżen għall-oġġetti. Is-Sezzjoni Liċenzi tal-Kummerċ
għandu jkollha d-dritt li tispezzjona dak il-post u li titlob kull
dokument li jkun prova ta’ pussess tal-post meta l-applikazzjoni tkun
tindika l-użu ta’ dak il-post minn aktar minn applikant wieħed. Is-
Sezzjoni Liċenzi tal-Kummerċ tista’ tiċħad li toħroġ liċenza jekk hija
tiddeċiedi li dak il-post ma jkunx qiegħed jintuża bħala maħżen jew
garaxx mill-applikant. Il-liċenza maħruġa mis-Sezzjoni Liċenzi tal-
Kummerċ għandha turi li l-bejjiegħ bil-posta bħala bejjiegħ bil-
liċenza li ma jbiegħx ikel jew bħala bejjiegħ bil-liċenza li jbiegħ
oġġetti li jkollhom x’jaqsmu mal-ikel. Fil-każ li din l-attività tkun
tinvolvi l-bejgħ ta’ oġġetti tal-ikel ikun meħtieġ li tinġieb l-
approvazzjoni minn qabel tal-awtoritajiet tas-saħħa:

Iżda b’riferenza għall-oġġetti li għandhom x’jaqsmu mal-
ikel, is-Sezzjoni Liċenzi tal-Kummerċ, wara rakkomandazzjonijiet

mill-awtoritajiet tas-saħħa, tista’ tordna lid-detentur ta’ liċenza ibiegħ
jew ma jbiegħx oġġetti speċifiċi kif ordnat mill-awtoritajiet tas-saħħa.
L-istess ħaġa, fil-każ ta’ oġġetti li m’għandhomx x’jaqsmu mal-ikel,
is-Sezzjoni Liċenzi tal-Kummerċ tista’ minn jeddha jew wara
rakkomandazzjoni mill-Pulizija, toħroġ ordni lid-detentur ta’ liċenza
biex jirristrinġi l-bejgħ ta’ kull xorta ta’ oġġett li jkun jista’ qed jikser
l-ordni pubbliku:

Iżda wkoll għall-bejjiegħa bil-posta, l-użu u l-provdiment
ta’ utilitajiet pubbliċi għandu jkun projbit. Meta toħroġ il-liċenza, is-
Sezzjoni Liċenzi tal-Kummerċ għandha tinkludi dawn id-dettalji li
ġejjin fil-liċenza: 

(a) l-isem tad-detentur ta’ liċenza;

(b) in-numru tad-dokument ta’ identifikazzjoni
legalment validu tad-detentur ta’ liċenza;

(ċ) ritratt ta’ qies tal-passaport tad-detentur ta’ liċenza;

(d) l-indirizz tal-garaxx tad-detentur ta’ liċenza;

(e) ix-xorta tal-attività tal-bejgħ fit-toroq; u

(f) id-data meta tkun inħarġet il-liċenza.

Liċenza ma 
tiġix trasferita.

27. (1) Bla ħsara għad-dispożizzjonijiet tas-subregolament
(2), liċenza maħruġa taħt din it-Taqsima għandha tkun f’isem
individwu u ma tkunx trasferibbli.

(2) Liċenza maħruġa dwar bejjiegħ bil-posta li jopera f’suq fil-
beraħ fi Triq l-Ordinanza, Valletta, Marsaxlokk (is-suq fil-beraħ ta’
kuljum minbarra l-Ħdud), fir-Rabat, Għawdex dwar xi gabbana, tista’
tiġi trasferita sakemm:

(a) isir ħlas tad-dritt rilevanti kif stabbilit taħt ir-
regolament 47;

(b) min jittrasferixxi jagħmel dikjarazzjoni lill-
awtorità rilevanti li ma jkollux fil-pussess tiegħu xi mkien jew
posta oħra fl-istess suq; u 

(ċ) kull bidla fil-kategorija tal-oġġetti li jkunu qegħdin
jinbiegħu minn ikel għal oġġetti li mhumiex tal-ikel u viċi-versa
għandha tkun ukoll soġġetta għall-approvazzjoni u l-
kondizzjonijiet imposti mis-Sezzjoni Liċenzi tal-Kummerċ:

Iżda meta l-bidla tkun minn oġġetti li mhumiex tal-ikel

għal oġġetti tal-ikel din għandha tkun ukoll soġġetta għall-
approvazzjoni u l-kondizzjonijiet imposti mill-awtoritajiet tas-saħħa.

Meta bejjiegħ 
jew impjegat 
jidħol flok l-
ieħor.

28. (1) Bejjiegħ fit-toroq jew bejjiegħ bil-posta jista’ jaħtar lil
xi persuna oħra biex tagħmilha ta’ sostitut tiegħu jew tagħha billi
jagħmel applikazzjoni għal liċenza għand is-Sezzjoni Liċenzi tal-
Kummerċ, biex is-sostitut iwettaq dik l-attività li għal xi raġuni l-
bejjiegħ fit-toroq jew bejjiegħ bil-posta ma jkunx jista’ jwettaq hu
stess.

(2) Is-sostitut jista’ jaġixxi meta ma jkunx hemm id-detentur
ta’ liċenza għal żmien ta’ mhux aktar minn xahar wieħed (1) b’kollox
matul perjodu tal-liċenza ta’ sena sakemm ikun ingħata jew tkun
ingħatat liċenza mis-Sezzjoni Liċenzi tal-Kummerċ biex jaġixxi bħala
bejjiegħ sostitut fit-toroq jew bejjiegħ sostitut fis-suq:

Iżda sostitut maħtur jista’ iktar minn hekk japplika għand
is-Sezzjoni Liċenzi tal-Kummerċ biex jiġġestixxi l-attività li jkollu
liċenza għaliha:

(a) għal kull perjodu ta’ żmien li matulu d-detentur ta’
liċenza jkun marid;

(b) għal kull perjodu ta’ żmien li matulu d-detentur ta’
liċenza jkun qiegħed jieħu ħsieb ġenituri, sieħeb jew tfal, ilkoll
morda;

(ċ) għal kull perjodu ta’ żmien li matulu d-detentur ta’
liċenza jkun qiegħed jieħu ħsieb ġenituri, sieħeb, tifel jew tifla li
jkunu reġistrati bħala persuni b’diżabilità mal-Kummissjoni
Nazzjonali Persuni b’Diżabilità (KNPD);

(d) meta d-detentur ta’ liċenza tkun mara tqila, għal
żmien it-tqala;

(e) meta d-detentur ta’ liċenza tkun mara li twelled
tarbija jew tadotta tarbija għal perjodu ta’ żmien sa sentejn (2)
mid-data tat-twelid jew mid-data tal-adozzjoni rispettivament;

(f) meta d-detentur ta’ liċenza jkun qed irabbi
(fostering) tifel jew tifla, għal żmien sena mid-data meta tibda
dik it-trobbija jew sa meta ttemm dik it-trobbija, hekk kif liema
minnhom tiġi l-ewwel.

(3) L-applikazzjoni għal sostitut ta’ bejjiegħ għandu jkun fiha
din l-informazzjoni li ġejja:

(a) l-isem u n-numru ta’ dokument ta’ identifikazzjoni

VERŻJONI ELETTRONIKA



B 5899

legalment validu tad-detentur ta’ liċenza li l-applikant jkun ser
jaġixxi għalh bħala bejjiegħ sostitut;

(b) l-isem u n-numru ta’ dokument ta’ identifikazzjoni
legalment validu tal-bejjiegħ sostitut;

(ċ) meta tkun qegħda tintuża vettura biex tiġi ġestita l-
attività kummerċjali, l-indirizz tal-garaxx tal-vettura li tkun ser
tintuża;

(d) l-indirizz tal-post fejn ikunu ser jinħażnu l-oġġetti;

(e) ix-xorta tal-attività ta’ bejgħ.

(4) L-applikazzjoni għal bejjiegħ sostitut kif provdut fil-
proviso mas-subregolament (2) għandu jkollha mehmuż magħha:

(a) żewġ ritratti tal-qies ta’ passaport tad-detentur
prinċipali tal-liċenza;

(b) żewġ ritratti tal-qies ta’ passaport tal-bejjiegħ
sostitut minfloku;

(ċ) ċertifikat tat-tabib fil-każ ta’ mard, tqala jew meta
d-detentur ikun qiegħed jieħu ħsieb ġenituri, sieħeb jew tfal,
ilkoll morda;

(d) ċertifikat tat-twelid meta d-detentur ta’ liċenza
tkun mara li welldet tarbija u prova li d-detentur ikun adotta
tifel jew tifla fil-każ ta’ adozzjoni;

(e) prova li l-ġenitur, sieħeb, tifel jew tifla, kif jista’
jkun il-każ, ikunu reġistrati bħala persuni b’diżabilità mal-
Kummissjoni Nazzjonali Persuni b’Diżabilità (KNPD) f’każ
meta d-detentur ta’ liċenza jkun qed jieħu ħsieb xi ġenitur,
sieħeb, tifel jew tifla b’diżabilità;

(f) fil-każ ta’ trobbija (fostering), prova dokumentarja
li d-detentur ta’ liċenza jkun qed irabbi lit-tifel jew tifla, wara li
jkun ġie ċertifikat bħala kompetenti li jkun missier tar-rispett
jew omm tar-rispett mill-Panel dwar l-Addozzjoni u Fostering
tad-Dipartiment għall-Ħarsien tal-Familja;

(g) meta l-attività kummerċjali tkun tirrigwarda l-
bejgħ ta’ ikel, l-approvazzjoni tal-awtoritajiet tas-saħħa
ambjentali li l-post indikat bħala maħżen jista’ jintuża għall-
ħżin ta’ oġġetti:

Iżda meta l-fond tad-detentur ta’ liċenza jkun ser
jintuża bħala maħżen u dakil-fond ikun diġà ġie ċċertifikat mill-
awtoritajiet tas-saħħa ambjentali, l-applikazzjoni tista’ minflok
ikollha mehmuża magħha dikjarazzjoni li tkun turi dak l-użu u
dik iċ-ċertifikazzjoni u li tkun iffirmata kemm mid-detentur ta’
liċenza kif ukoll mill-persuna sostitut.

(5) Liċenza għal bejjiegħ sostitut għandha tkun tinkludi dan li
ġej:

(a) l-isem u n-numru tal-Karta tal-Identità tad-detentur
ta’ liċenza li l-applikant ser jidħol bħala bejjiegħ sostitut
minfloku;

(b) l-isem u n-numru tal-Karta tal-Identità tal-bejjiegħ
sostitut;

(ċ) meta tkun qegħda tintuża vettura biex titwettaq l-
attività kummerċjali, il-mudell u d-ditta tal-vettura, in-numru ta’
reġistrazzjoni u l-indirizz tal-garaxx tal-vettura li tkun ser
tintuża;

(d) l-indirizz tal-post fejn ikunu ser jinħażnu l-oġġetti;

(e) ix-xorta tal-attività ta’ bejgħ;

(f) ritratt tal-qies ta’ passaport tad-detentur tal-liċenza
prinċipali;

(g) ritratt tal-qies ta’ passaport tal-bejjiegħ sostitut.

(6) Id-detentur ta’ liċenza jista’ jimpjega persuna jew persuni
biex jassistuh fix-xogħol tiegħu sakemm id-detentur ta’ liċenza jew
is-sostitut tiegħu jkun preżenti waqt li tkun qegħda ssir dik l-attività
kummerċjali.

Tifsir ta’ 
bejjiegħ fit-
toroq.

29. (1) Bejjiegħ fit-toroq jista’ jiġġestixxi l-attività
kummerċjali tiegħu minn kull imkien, f’kull triq, billi jbiegħ bl-imnut
jiġifieri billi jipparkja l-vettura tiegħu, kif hemm fir-regolamenti tat-
traffiku, f’kull triq fejn jieqaf biex ibiegħ sakemm iservi lill-klijenti
tiegħu u wara li jservihom jgħaddi għal x’imkien ieħor, bla ħsara
għall-kondizzjonijiet li ġejjin:

(a) li sakemm il-bejjiegħ fit-toroq jieqaf biex ibiegħ
lill-kilijenti tiegħu, ma jkun hemm l-ebda ingombru jew
inkonvenjent li jiġi kaġunat għall-abitanti jew għal min ikun
għaddej fit-triq;

(b) li l-vettura tkun ipparkjata fi spazju permess u li ma
jiġi kaġunat ebda inkonvenjent għall-imxiegħa tat-traffiku;

(ċ) li meta bejjiegħ fit-toroq iwaqqaf il-vettura tiegħu
biex ibiegħ lill-klijenti tiegħu, il-vettura m’għandhiex tkun
ipparkjata tul distanza bil-mixi ta’ inqas minn ħamsin (50)
metru mill-eqreb suq fil-beraħ;

(d) li fil-Belt Valletta għandu jkun permess biss għall-
bejgħ fit-toroq ta’ ħaxix, ħobż, ħalib, fjuri, pitrolju u ċilindri tal-
gass;

(e) li ebda attività kummerċali minn bejjiegħa fit-toroq
ma tista’ issir fil-Belt Valletta f’Misraħ Kastilja, f’Misraħ San
Ġorġ u f’Misraħ San Ġwann u fiż-żona ta’ Bieb il-Belt Valletta
li tinkludi Misraħ il-Ħelsien inklużi l-loġoġ, il-pont u l-venda
tal-karozzi tal-linja inkluż il-Foss ta’ San Ġakbu;

(f) li l-ebda attività kummerċjali minn bejjiegħa fit-
toroq li joffru għal bejgħ prodott agrikolu m’għandha tkun
permessa sa ħames mitt (500) metru, jew inqas, bogħod minn
ċentru tas-swieq ta’ prodotti tal-biedja jew minn Suq tal-
Bdiewa.

(2) Bejjiegħ fit-toroq jista’ jiġġestixxi wkoll l-attività
kummerċjali tiegħu minn post fiss billi jipparkja l-vettura tiegħu,
sabiex ibiegħ lill-kilijenti tiegħu bla ħsara għall-kondizzjonijiet li
ġejjin:

(a) li ma jkun hemm ebda ingombru jew inkonvenjent
ikkaġunat lill-abitanti jew għal min ikun għaddej fit-triq, bl-użu
ta’ xi ġeneratur jew kull ħaġ’oħra;

(b) li jipparkja l-vettura tiegħu fi spazju permess għall-
ipparkjar kif permess mir-regolamenti tat-traffiku;

(ċ) li l-post fejn jipparkja l-vettura tiegħu ma jkunx:

(i) tul distanza bil-mixi ta’ inqas minn ħamsin
(50) metru mill-eqreb suq fil-beraħ;

(ii) tul distanza bil-mixi ta’ inqas minn ħamsin
(50) metru mid-dħul ta’ kull post kummerċjali: 

Iżda għal dak l-għan, gabbana fissa għandha
titqies bħala post kummerċjali;

(d) li ma jitqiegħed xejn fuq il-bankina;

(e) li bejjiegħa fit-triq għandhom jipparkaw il-vetturi
tagħhom biex ibiegħu ta’ lanqas ħamsin (50) metru ’l bogħod
minn xulxin:

Iżda jekk il-Pulizija jew gwardjan jissejjħu biex
jiddeċiedu xi kwistjoni li tinqala’ bejn bejjiegħa li jkunu viċin
xulxin aktar minn ħamsin (50) metru ’l bogħod bil-mixi, il-
Pulizija jew gwardjan għandu jordna lill-bejjiegħ li jkun wasal
l-aħħar biex iċaqlaq il-vettura tiegħu lejn spazju ta’ parkeġġ
alternattiv ta’ lanqas ħamsin (50) metru ’l bogħod bil-mixi mill-
bejjiegħ l-aktar viċin. Dik id-distanza bejn iż-żewġ bejjiegħa
tista’ titnaqqas kif ikun hemm biss f’regolamenti maħruġin
mill-kunsill lokali bl-approvazzjoni tal-Ministru:

Iżda din id-dispożizzjoni m’għandhiex tapplika
għal bejjiegħa fit-toroq li jbiegħu fjuri u oġġetti bħal dawk qrib
ta’ xi ċimiterju;

(f) bejgħ minn imkien fiss fil-Belt Valletta huwa
permess biss għall-bejgħ ta’ ħaxix, ħobż, ħalib, fjuri, pitrolju u
ċilindri tal-gass;

(g) huwa projbit l-użu u l-provdiment ta’ utilitajiet
pubbliċi lil bejjiegħa fit-triq li jbiegħu minn imkien fiss kif
hawn f’dan ir-regolament, f’xi post pubbliku jew fuq art
pubblika.

(3) Ma għandha ssir ebda attività kummerċjali f’xi mkien fiss
permezz ta’ bejgħ bl-imnut jew permezz ta’ bejgħ minn x’imkien fiss
u b’kull mezz ieħor:

(a) fil-preċinti tal-Ajruport Internazzjonali ta’ Malta
fil-Gudja;

(b) fil-preċinti tat-Terminal ta’ Passiġġieri Marittimi
fil-Port il-Kbir;

(ċ) fil-preċinti ta’ xi lukanda hekk li madankollu jista’
jingħata permess bil-miktub mill-amministrazzjoni tal-lukanda;

(d) fil-qrib ta’ mhux anqas minn ħamsin (50) metru ’l
bogħod bil-mixi minn xi sit arkeoloġiku; u

(e) fil-preċinti ta’ xi skola.

(4) Minkejja d-dispożizzjonijiet tas-subregolamenti (1) u (2), il-
Pulizija tista’, għal motivi raġonevoli, tordna lil bejjiegħa fit-toroq
biex ma jibqgħux f’xi mkien f’xi triq.

Kif japplikaw 
dispożizzjonijiet 
oħra. 

30.  Id-dispożizzjonijiet tar-regolamenti 9 sa 24, safejn dawn
ikunu japplikaw, għandhom mutatis mutandis ikunu japplikaw għal
liċenzi maħruġa taħt din it-Taqsima.

Liċenzjar ta’ 
vetturi 
kummerċjali 
użati għall-
bejgħ ta’ oġġetti 
bħala parti ta’ 
attività 
kummerċjali bil-
liċenza.

31. (1) Detentur ta’ liċenza ta’ attività kummerċjali
prinċipali għandu jagħmel applikazzjoni fuq il-formola adatta lis-
Sezzjoni Liċenzi tal-Kummerċ għal liċenza msejħa bħala liċenza għal
aġenti li jqiegħdu l-oġġetti fis-suq.

(2) L-għan ta’ dik il-liċenza huwa li tippermetti l-użu ta’
vettura kummerċjali għall-bejgħ bl-imnut ta’ oġġetti minn impjegat
jew aġent għan-nom tad-detentur ta’ liċenza tal-attività kummerċjali
prinċipali, minn kull triq jew imkien ieħor, li ma jkunx post
kummerċjali prinċipali jew gabbana, u dik il-liċenza għandha tkun
meħtieġa għal kull vettura użata biex isir dak il-bejgħ bl-imnut:

Iżda dik il-liċenza m’għandha tippermetti lil ebda persuna
taħdem bħala bejjiegħ fit-toroq.

(3) Il-liċenza għandha tinħareġ fi żmien għaxart (10) ijiem
tax-xogħol mid-data tal-applikazzjoni magħmula mill-applikant u dik
il-liċenza għandha tinħareġ f’isem xi individwu personalment jew
għan-nom ta’ soċjetà kummerċjali jew ta’ kumpannija u l-indirizz
muri fuq il-liċenza għandu jkun l-indirizz prinċipali tal-post
kummerċjali prinċipali.

(4) Il-liċenza maħruġa mis-Sezzjoni Liċenzi tal-Kummerċ
għandha tindika jekk il-vettura jkollhiex liċenza għall-bejgħ ta’
oġġetti tal-ikel jew oġġetti mhux tal-ikel. Fil-każ li din l-attività tkun
tinvolvi l-bejgħ ta’ oġġetti tal-ikel, għandha tinġieb minn qabel l-
approvazzjoni mingħand l-awtoritajiet tas-saħħa.

(5) Jekk detentur ta’ liċenza jkollu pussess ta’ aktar minn
kategorija ta’ liċenza waħda fl-istess waqt għal kategoriji different ta’
oġġetti tal-ikel u oġġetti mhux tal-ikel, dak id-detentur ta’ liċenza
għandu jagħmel użu minn liċenza waħda biss u jirristrinġi l-attività
kummerċjali tiegħu minn kull vettura għal kategorija speċifika waħda
kif jista’ jiddeċiedi hu:

Iżda b’riferenza għall-oġġetti li għandhom x’jaqsmu mal-
ikel, is-Sezzjoni Liċenzi tal-Kummerċ, wara rakkomandazzjoni mill-
awtoritajiet tas-saħħa, tista’ tordna lid-detentur ta’ liċenza biex ibiegħ
jew ma jbiegħx oġġetti speċifiċi hekk kif ikun ordnat jagħmel mill-
awtoritajiet tas-saħħa. Bl-istess mod, b’riferenza għal oġġetti li
m’għandhomx x’jawsmu mal-ikel, is-Sezzjoni Liċenzi tal-Kummerċ,
wara rakkomandazzjoni mingħand il-Pulizija, tista’ tordna lid-
detentur ta’ liċenza biex jirrestrinġi l-bejgħ ta’ xi oġġett li bih jista’
jkun qiegħed jinkiser l-ordni pubbliku.

(6) Il-liċenza għall-użu ta’ vettura bil-mutur kummerċjali kif
deskritta hawn qabel għandu jkollha l-informazzjoni li ġejja:

(a) l-isem u n-numru ta’ dokument ta’ identifikazzjoni
legalment validu tad-detentur ta’ liċenza prinċipali;

(b) l-indirizz tal-post tal-attività kummerċjali
prinċipali li jkollu liċenza għaliha;

(ċ) il-mudell u d-ditta tal-vettura u n-numru ta’
reġistrazzjoni; u

(d) l-indirizz tal-garaxx tal-vettura bil-mutur. 

Id-dispożizzjonijiet tar-regolament 30 dwar id-dispożizzjonijiet ta’
bejgħ fit-toroq għandhom ikunu japplikaw mutatis mutandis għal-
liċenzi maħruġin fuq vetturi li jkollhom liċenza biex ibiegħu bl-
imnut kif hawn f’dan ir-regolament.

Bejgħ mill-
kompartiment 
tal-ġarr ta’ 
karozza.

32. (1) Ma tista’ ssir ebda attività aktar komunement
magħrufa bħala bejgħ minn kompartiment tal-ġarr ta’ karozza, fejn
isir il-bejgħ ta’ oġġetti sekondaman, f’xi imkien pubbliku jew privat
mingħajr liċenza maħruġa mis-Sezzjoni Liċenzi tal-Kummerċ:

Iżda jekk din issir f’xi triq din tkun teħtieġ ukoll il-kunsens
tal-Kunsill Lokali u tal-Pulizija.

(2) Applikazzjoni għal liċenza taħt dan ir-regolament għandu
jkun fiha dan it-tagħrif li ġej:

(a) l-isem tal-applikant;

(b) il-post fejn ikun ser isir il-bejgħ mill-kompartiment
tal-ġarr ta’ karozza;

(ċ) id-data jew dati meta jkun ser isir il-bejgħ mill-
kompartiment tal-ġarr ta’ karozza.

(3) Liċenza maħruġa sabiex jiġi organizzat il-bejgħ mill-
kompartiment tal-ġarr ta’ karozza għandha tkun soġġetta għal dawn
il-kondizzjonijiet li ġejjin:

(a) ma għandha tinħareġ ebda liċenza lill-applikant
kemm-il darba dan ma jkunx organizzazzjoni li ma tagħmilx
profitt:

Iżda l-applikant għandu jagħti prova u jiddeskrivi
l-iskop għal dik l-attività ta’ qligħ ta’ fondi meta japplika għal-
liċenza;

(b) l-applikant għandu jippreżenta dan it-tagħrif li ġej
dwar kull bejjiegħ lis-Sezzjoni Liċenzi tal-Kummerċ sa mhux
iżjed tard minn tmienja u erbgħin (48) siegħa wara l-
organizzazzjoni tal-bejgħ mill-kompartiment tal-ġarr ta’
karozza jew kif jista’ jkun meħtieġ mill-awtorità regolatorja:

(i) in-numru tad-dokument ta’ identità, jew ta’ xi
mezz ieħor ta’ identifikazzjoni;

(ii) in-numru ta’ reġistrazzjoni tal-vettura li
tintuża biex isir il-bejgħ minnha; u

(iii) deskrizzjoni ġenerali tal-oġġetti mibjugħin;

(ċ) l-organizzatur għandu jalloka postijiet indaqs għal
kull bejjiegħ u kull post ma għandux ikun akbar mill-ispazju li
tkun tieħu karozza tal-passiġġieri;

(d) il-bejjiegħa fit-toroq u l-bejjiegħa bil-posta u
sostituti tagħhom ma jkunux permessi jipparteċipaw fil-bejgħ
mill-kompartiment tal-ġarr ta’ karozza. Għaldaqstant ebda
vettura li jkollha liċenza bħala bejjiegħ fit-toroq jew fis-suq ma
titħalla tipparkjata fiż-żona fejn il-bejgħ mill-kompartiment tal-
ġarr ta’ karozza ikun qiegħed jiġi organizzat;

(e) persuni li jkollhom liċenza biex ibiegħu prodotti
minn xi post kummerċjali ma jitħallewx ibiegħu dik ix-xorta ta’
prodotti f’bejgħ li jagħmlu mill-kompartiment tal-ġarr ta’
karozza;

(f) il-bejjiegħa għandhom jagħtu riċevuta lil kull min
jixtri;

(g) il-postijiet għandhom jiġu biss allokati lil karozzi
ta’ passiġġieri u ma għandu jsir ebda bejgħ minn vannijiet jew
vetturi kummerċjali oħra.

Fiera 
kummerċjali 
inkluż il-bejgħ 
bl-imnut.

33. (1) Ħadd ma jista’ jorganizza jew jippermetti li tiġi
organizzata minn xi post fiera kummerċjali, jew esibizzjoni
kummerċjali, ta’ oġġetti jew servizzi, li jkunu jistgħu jinbiegħu lill-
pubbliku mill-post fejn tkun qiegħda ssir il-fiera kummerċjali jew
esibizzjoni kummerċjali jew minn xi mkien ieħor, kemm-il darba ma
tkunx inħarġet liċenza speċifikament għal dik l-attività mis-Sezzjoni
Liċenzi tal-Kummerċ, u li tkun magħrufa bħala liċenza għal fiera
kummerċjali jew bħala liċenza għal esibizzjoni kummerċjali, kif jista’
jkun il-każ:

Iżda tista’ tinkiseb eżenzjoni mill-ħlas tad-dritt tal-liċenza

rispettiva mingħand is-Sezzjoni Liċenzi tal-Kummerċ jekk tkun tista’
tinġieb prova li l-avveniment involut ikun qiegħed jiġi organizzat
b’għan filantropiku, kulturali, jew edukattiv, jew biex iġib ’il
quddiem l-isport jew organizzazzjonijiet sportivi.

(2) Kull fiera kummerċjali jew esibizzjoni kummerċjali li
jkollha liċenza kif hawn fis-subregolament (1) jistgħu jsiru biss minn
ġo post li jkollu liċenza għall-bejgħ bl-imnut jew minn xi post li
jkollu liċenza biex fih isiru fieri jew esibizzjonijiet li tkun permessa
mill-awtorità nazzjonali responsabbli għall-ippjanar, il-bini u l-
iżvilupp.

(3) Applikazzjoni għal liċenza taħt dan ir-regolament għandha
ssir lis-Sezzjoni Liċenzi tal-Kummerċ minn min ikun qed jorganizza
dik il-fiera kummerċjali jew esibizzjoni kummerċjali u għandu jkun
fiha dan it-tagħrif li ġej:

(a) l-isem, l-indirizz u n-numru tad-dokument ta’
identità, jew kull mezz ieħor ta’ identifikazzjoni, ta’ min ikun
qed jorganizza l-fiera;

(b) l-isem u l-indirizz ta’ fejn tkun ser issir il-fiera
kummerċjali jew esibizzjoni kummerċjali;

(ċ) l-isem ta’ kull min jipparteċipa fil-fiera jew
esibizzjoni u t-tip ta’ prodotti li jkunu se jinbiegħu;

(d) in-numru tal-VAT ta’ kull min jipparteċipa fil-fiera
jew esibizzjoni; u

(e) id-data jew dati meta tkun se ssir il-fiera jew
esibizzjoni.

(4) Il-liċenza għal fiera kummerċjali jew esibizzjoni
kummerċjali li tinħareġ mis-Sezzjoni Liċenzi tal-Kummerċ tkun
valida għal sebat (7) ijiem konsekuttivi inklużi l-Ħdud u l-Festi
Pubbliċi ħlief għall-Ġimgħa l-Kbira:

Iżda ħlief meta tkun ingħatat eżenzjoni kif hemm fis-
subregolament (1):

(a) kull fiera kummerċjali jew esibizzjoni kummerċjali
li tkun organizzata għal aktar minn sebat (7) ijiem konsekuttivi
tkun teħtieġ liċenza separata; u

(b) liċenzi li jinħarġu konsekuttivament għall-istess
fiera kummerċjali jew esibizzjoni kummerċjali li jsiru fl-istess
post m’għandhomx ikunu għal iżjed minn tletin (30) ġurnata.

(5) In-numru tal-liċenza rispettiv għal kull fiera kummerċjali
għandu jintwera fuq kull reklam u materjal promozjonali li jirreklama
l-attività.

Ġerrejja.34. Bejgħ minn ġerrejja huwa permess bla ħsara għall-
kondizzjonijiet li ġejjin:

(a) li applikazzjoni minn ġerrej li f’xi triq, tipproduċi
fuq il-post u tbiegħ oġġett ta’ arti, tiġi ppreżentata fil-formula
adatta lis-Sezzjoni Liċenzi tal-Kummerċ;

(b) li l-post fejn il-ġerrej jieqaf biex ibiegħ l-oġġetti
tiegħu ikun ta’ lanqas ħames (5) metri ’l bogħod bil-mixi mid-
dħul ta’ xi post kummerċjali:

Iżda għal dan il-għan, kjosk fissa għandu jitqies li
jkun f'xi post kummerċjali;

(ċ) li ma jistax isir bejgħ minn ġerrejja fil-preċinti ta’
lukanda jew kumpless ta’ ħwienet jekk mhux bil-permess bil-
miktub tal-amministrazzjoni;

(d) ma jistax isir bejgħ minn ġerrejja fil-Belt Valletta
f’Misraħ Kastilja, f’Misraħ San Ġorġ u f’Misraħ San Ġwann u
fiż-żona ta’ Bieb il-Belt, Valletta inkluż Misraħ il-Ħelsien
inklużi l-loġoġ, il-pont u l-venda tal-karozzi tal-linja inkluż il-
Foss ta’ San Ġakbu;

(e) li ma jitqiegħed xejn fuq il-bankina;

(f) li ma jkun hemm ebda ingombru jew inkonvenjent
ikkaġunat lill-abitanti jew għal min ikun għaddej fit-triq, bl-użu
ta’ xi ġeneratur jew kull ħaġ’oħra;

(g) għall-ġerrejja l-użu u l-provdiment ta’ utilitajiet
pubbliċi għandhom ikunu projbiti:

Iżda l-Ministru jista’, jekk iqis li jkun hekk
meħtieġ fl-interess pubbliku, jissospendi l-ħruġ ta’ liċenzi
ġodda għal bejgħ minn ġerrejja b’avviż fil-Gazzetta u dik is-
sospensjoni għandha tkompli sa meta l-Ministru jidhirlu li jkun
hekk xieraq.

TAQSIMA V
Arranġamenti Temporanji fil-każ ta’ Tilwimiet

Talbiet 
konfliġġenti 
għall-istess sit.

35. Meta -

(a) ikun hemm tilwima li fiha xi wieħed jew iżjed mill-
bejjiegħa fit-toroq u, jew bejjiegħa bil-posta ikunu qegħdin
jivvantaw dritt illi jbiegħu mill-istess imkien jew inħawi fissi; u

(b) bħala riżultat tal-istess tilwima l-qorti toħroġ
mandat kawtelatorju jew tagħmel ordni provviżorju li b’riżultat
ta’ dan xi wieħed jew iżjed mill-bejjiegħa tat-toroq jew
bejjiegħa bil-posta jiġu, direttament jew indirettament,
miżmuma milli jbiegħu minn post fiss minn fejn huma jkunu
awtorizzati li ibiegħu b’liċenza,

il-Ministru jista’, minkejja d-dispożizzjonijiet l-oħra ta’ dawn
ir-regolamenti, jara li jsiru arranġamenti temporanji biex
jippermetti lil kull bejjiegħ fit-toroq jew bejjiegħ bil-posta li
jkun involut fit-tilwima jew li jkun qiegħed jiġi effettwat
minnha, ibiegħ minn imkien fiss ieħor hekk kif il-Ministru
jista’ jqis li jkun adatt fiċ-ċirkostanzi u taħt dawk il-
kondizzjonijiet li l-Ministru jista’ jidhirlu li jkunu xierqa għaż-
żmien li matulu dak il-mandat kawtelatorju jew dak l-ordni
provviżorju jkun fis-seħħ.

TAQSIMA VI
Proċeduri tal-Appell

Min jista’ 
jagħmel appell 
quddiem il-Bord 
tal-Appelli dwar 
il-Liċenzjar.

36. (1) Applikant għal liċenza taħt l-Att, u kull persuna
oħra li jkunu għamlu oġġezzjoni jew ilment lis-Sezzjoni Liċenzi tal-
Kummerċ kif hawn f’dawn ir-regolamenti, iħoss ruħu aggravat bid-
deċiżjoni tas-Sezzjoni msemmija dwar xi liċenza jew jekk persuna
tħoss ruħha aggravata b’deċiżjoni meħuda mill-Kunsill Lokali fir-
rigward tal-ħruġ ta’ liċenza jew b’ordni jew nuqqas ta’ kunsens
mogħti mill-Kummissarju tal-Pulizija lis-Sezzjoni Liċenzi tal-
Kummerċ, jista’ jippreżenta appell quddiem il-Bord tal-Appelli dwar
il-Liċenzjar (hawn iżjed ’il quddiem imsejjaħ "il-Bord") kif jidher
fid-dispożizzjonijiet ta’ din it-Taqsima.

(2) Ir-rikors tal-appell kontra s-Sezzjoni jew il-Kunsill Lokali
għandu jiġi ppreżentat għand is-Segretarju tal-Bord fi żmien għaxart
ijiem (10) tax-xogħol mid-data meta l-applikant jew persuna oħra
jkunu ġew avżati mis-Sezzjoni Liċenzi tal-Kummerċ kif hawn fir-
regolament 13.

(3) Fir-rikors għandu jkun hemm mniżżla ċar il-
motivazzjonijiet għall-appell u t-talba li jkun qed jagħmel min
jappella.

Avviż tal-appell. 37. (1) Meta jkun sar appell quddiem il-Bord, is-
Segretarju għandu, fi żmien ġurnata minn dik il-preżentata, javża lis-
Sezzjoni Liċenzi tal-Kummerċ u lill-persuni li ġejjin:

(a) meta l-appell ikun ġie ppreżentat mill-applikant
dwar xi liċenza, u persuna tkun għamlet oġġezzjoni jew ilment
kif hawn qabel imsemmi, lil dik il-persuna;

(b) meta l-appell ikun ġie ppreżentat minn xi persuna
oħra kif hawn qabel imsemmi, lill-applikant.

Kif jinġiebu l-
provi.

38. (1) Meta l-appellant ma jkunx l-applikant dwar xi
liċenza jew il-persuna li tkun għamlet oġġezzjoni jew ilment kif hawn
qabel imsemmi, l-applikant jew dik il-persuna, kif ikun il-każ,
ikollhom il-jedd iressqu l-ilment tagħhom quddiem il-Bord.

(2) L-appellant, malli jippreżenta l-appell, u s-Sezzjoni
Liċenzi tal-Kummerċ u l-applikant dwar il-liċenza jew kull min ikun
għamel xi oġġezzjoni jew ilment u li ma jkunx l-appellant kif ikun il-
każ, għandu mill-anqas ġimgħa qabel id-data stabbilita għas-smigħ
tal-appell, jippreżenta lill-Bord kull xhieda, stqarrija u dokument li
jkollhom x’jaqsmu mal-każ.

Kif jixhdu x-
xhieda.

Kap. 12

39.  Il-mod kif jixhdu x-xhieda fis-smigħ tal-appell għandu
jkun jew viva voce jew permezz ta’ affidavit. Id-dispożizzjonijiet tal-
Kodiċi ta’ Organizzazzjoni u Proċedura Ċivili li jirrigwardaw kif
jinġiebu x-xhieda quddiem qorti ta’ ġurisdizzjoni ċivili, għandhom
ikunu mutatis mutandis japplikaw għal kif jinġiebu x-xhieda viva
voce jew permezz ta’ affidavit quddiem il-Bord.

Smigħ tal-
appell.

40. (1) Is-smigħ tal-appell għandu jsir f’perjodu ta’ mhux
inqas minn tliet (3) ijiem tax-xogħol imma mhux iżjed minn għaxart
(10) ijiem tax-xogħol minn meta jiġi ppreżentat dak l-appell:

Iżda jekk iċ-Chairman tal-Bord tal-Appelli jiddeċiedi
favur l-urġenza tal-kwistjoni, il-Bord tal-Appell jista’ jisma’ l-appell
qabel it-tliet (3) ijiem tax-xogħol:

Iżda jekk iċ-Chairman tal-Bord tal-Appell jiddeċiedi fuq
il-bżonn ta’ aktar dokumenti u provi, iċ-Chairman jista’ jiddeċiedi li
jisma’ l-appell wara l-għaxart (10) ijiem tax-xogħol.

(2) Il-Bord għandu jgħaddi biex jisma’ u jiddeċiedi l-appell
abbażi tal-provi, dikjarazzjonijiet u dokumenti ppreżentati miż-żewġ
partijiet kif hemm fir-regolamenti 37, 38 u 39.

(3) Il-Bord għandu, daqstant kemm ikun prattikabbli,
jiddeċiedi l-appell wara seduta waħda. Jekk il-Bord jiddeċiedi li
jagħti xi differimenti, il-Bord għandu jagħti lill-partijiet involuti żewġ
dati bħala l-uniċi żewġ appuntamenti meta l-Bord jista’ jisma’ l-
appell. Dawn iż-żewġ dati għandhom ikunu matul perjodu massimu
ta’ tletin (30) ġurnata tax-xogħol.

Meta xi parti ma 
tidhirx.

41. Meta xi waħda mill-partijiet tonqos milli tidher fid-data
tad-differiment, dik il-parti għandha tkun ħatja ta’ reat kontra dawn
ir-regolamenti u tista’ teħel multa ta’ mija u sittax-il euro (€116) meta
tinsab ħatja għal kull darba li tonqos milli tidher. Jekk l-appellant
jonqos milli jidher, flimkien mal-multa ta’ mija u sittax-il euro
(€116), il-Bord għandu jissospendi l-appell u l-appell jiġi kkunsidrat
deżert. Jekk l-awtorità rilevanti tonqos milli tidher fiż-żewġ dati tad-
differiment, il-Bord tal-Appell għandu jagħti s-sentenza abbażi tal-
provi li jkollu quddiemu.

Kif avviż jiġi 
notifikat.

42. Kull notifika ta’ avviż li tintbagħat mill-Bord għandha
titqies li tkun saret u li tkun ġiet debitament notifikata jekk din
titwassal fiżikament jew inkella tintbagħat bil-posta reġistrata lill-
persuna indirizzata fil-post fejn ikollha n-negozju tagħha, jew fejn
tkun soltu toqgħod, jew fl-indirizz postali tagħha.

Smigħ bil-
miftuħ.

43. Kull smigħ tal-Bord għandu jkun bil-miftuħ u d-
deċiżjonijiet tal-Bord għandhom jingħataw bil-miftuħ.

Drittijiet għall-
appell.

44. (1) Kull min jagħmel appell quddiem il-Bord għandu,
meta jippreżenta dak l-appell, iħallas l-ispejjeż ta’ tmienja u ħamsin
euro (€58).

(2) Jekk il-Bord ma jkunx jista’ jiddeċiedi l-appell wara l-
ewwel seduta, u jsiru seduti warajha, l-appellant għandu, minbarra l-
ispejjeż hawn aktar qabel imsemmija ta’ tmienja u ħamsin euro (€58),
iħallas fil-Bord spejjeż addizzjonali ta’ sitta u erbgħin euro (€46) għal
kull seduta li ssir wara.

(3) Jekk il-Bord jiddeċiedi favur l-appellant, il-Bord għandu,
fid-deċiżjoni tiegħu, jordna lis-Sezzjoni Liċenzi tal-Kummerċ jew
lill-awtorità rilevanti tirrimborża d-drittijiet kollha li l-appellant ikun
ħallas lill-Bord dwar dak l-appell.

Poteri tal-Bord 
tal-Appell.

45. Il-Bord jista’ wkoll jaqsam l-ispejjeż bejn il-partijiet, u
f’dak il-każ is-Sezzjoni Liċenzi tal-Kummerċ jew l-awtorità rilevanti
għandha tkun ordnata li tirrimborża dik il-parti mill-ispejjeż li jkunu
ġew hekk maqsuma. Il-Bord jista’ wkoll:

(a) ibiddel id-deċiżjoni meħuda mill-awtorità rilevanti
kontra l-appellant; jew

(b) iġiegħel lill-awtorità rilevanti toħroġ il-permess
meħtieġ; jew

(ċ) jieħu l-azzjoni meħtieġa, inkluż il-ħruġ ta’ liċenza,
li l-applikant ikun għamel rikors dwarha; jew

(d) ibiddel deċiżjoni li tkun ittieħdet kontra l-
appellant.

TAQSIMA VII
Drittijiet għal Liċenza

Drittijiet dwar 
bejjiegħa fit-
toroq, eċċ.

46.  Id-drittijiet li ġejjin għandhom jitħallsu lis-Sezzjoni
Liċenzi tal-Kummerċ minn min ikun irid jeżerċita xi waħda mill-
attivitajiet kummerċjali li ġejjin:

(a) li jagħmilha ta’ bejjiegħ fit-toroq billi juża vettura
bil-mutur jew xi mezz ieħor tat-trasport, disgħin euro (€90) fis-
sena;

(b) li jagħmilha ta’ bejjiegħ fit-toroq tal-ħobż billi juża
kull mezz ta’ trasport: għoxrin euro (€20) fis-sena;

(ċ) li jagħmilha ta’ bejjiegħ fit-toroq ta’ frott u, jew
ħaxix jew ħut, billi juża kull mezz ta’ trasport: ħamsa u erbgħin
euro (€45) fis-sena;

(d) li jagħmilha ta’ bejjiegħ fit-toroq tal-qubbajt
tradizzjonali Malti: ħamsa u sittin euro (€65) fis-sena;

(e) li jagħmilha ta’ bejjiegħ bil-posta: ħamsa u sittin
euro (€65) fis-sena;

(f) li jagħmilha ta’ bejjiegħ bil-posta minn post fiss
fis-suq fil-beraħ fil-Belt Valletta jew f’Marsaxlokk (is-suq fil-
beraħ ta’ kuljum minbarra l-Ħdud) jew fir-Rabat, Għawdex:
mija u ħmistax-il euro (€115) fis-sena;

(g) għal kull organizzazzjoni ta’ bejgħ mill-
kompartiment tal-ġarr ta’ karozzi: ħamsa u ħamsin euro (€55)
kull darba;

(h) li jagħmilha ta’ aġent tal-bejgħ: ħamsa u sittin euro
(€65) għal kull vettura li jkollha liċenza fis-sena;

(i) li jagħmilha ta’ ġerrej: tlieta u disgħin euro (€93)
fis-sena idum kemm idum għaddej;

(j) li jagħmilha ta’ irkantatur: dritt ta’ tliet mitt euro
(€300) dwar il-kunsiderazzjoni li ssir mill-Bord ta’ Eżaminaturi
tal-Irkantaturi meta tiġi ppreżentata l-applikazzjoni u ta’ ħamsin
euro (€50) fis-sena wara dan jekk tinħareġ liċenza; u

(k) id-dritt li jitħallas fir-rigward ta’ fiera kummerċjali

jew ta’ esibizzjoni kummerċjali għandu jkun l-akbar minn:

(i) jew seba mitt euro (€700) għal sebat (7) ijiem
konsekuttivi; jew

(ii) żewġ euro (€2) għal kull parteċipant kull jum.

Trasferiment 
personali.

47. Il-liċenza ta’ bejjiegħ bil-posta mis-suq fil-beraħ fil-Belt
Valletta, minn Marsaxlokk (is-suq fil-beraħ ta’ kuljum minbarra l-
Ħdud) jew mis-suq fil-beraħ fir-Rabat, Għawdex u liċenza dwar kull
gabbana fissa, tista’ tiġi trasferita lil xi persuna oħra wara li jitħallas
dritt ta’ elfejn tliet mija disgħa u għoxrin euro (€2,329) lill-awtorità
rilevanti:

Iżda dak id-dritt ma jkunx dovut meta t-trasferiment isir
minn persuna favur is-sieħeb relattiv, jew lil xi persuna fil-linja
diretta ta’ dixxendenza, inklużi t-tfal adottati, bi trasmissjoni inter
vivos jew causa mortis, wara li tinġieb prova tal-qrubija familjari
mad-detentur tal-liċenza li tkun teżisti. 

TAQSIMA VIII
Reati u Pieni

Reati u pieni. 48. Kull min jikser xi dispożizzjoni ta’ dawn ir-regolamenti
jkun ħati ta’ reat u jeħel, meta jinstab ħati, l-istess pieni bħal dawk
stabbiliti taħt l-artikolu 18 u l-artikolu 20 tal-Att.

Proċeduri 
speċjali.

49. Għall-finijiet tal-artikolu 19 tal-Att, il-piena li s-Sezzjoni
Liċenzi tal-Kummerċ tista’ titlob dwar reat kontra d-dispożizzjonijiet
tal-Att u ta’ dawn ir-regolamenti tkun ta’ mija u sittax-il euro (€116). 

Jirrevoka.
S.L. 441.07.

50. Ir-Regolamenti dwar il-Liċenzi tal-Kummerċ, qegħdin
b’dawn jiġu revokati mingħajr preġudizzju għal kull ħaġa li saret jew
li naqset milli ssir taħthom:

Iżda l-liċenzi tal-kummerċ li nħarġu qabel id-dħul fis-seħħ
ta’ dawn ir-regolamenti jibqghu validi ħlief hekk kif hemm provdut
f’dawn ir-regolamenti.

L-EWWEL SKEDA
Kategoriji ta’ Tipi u Tipi ta’ Attività Kummerċjali

TAQSIMA I

Kategoriji ta’ Tipi Attività Kummerċjali

15 Manifattura ta’ prodotti tal-ikel u xorb

17 Manifattura ta’ tessuti u prodotti tat-tessuti

18 Manifattura ta’ lbies, illixxar u tiżbiegħ tal-pil

19 Ikkunzar u illixxar tal-ġilda, manifattura ta’ bagalji, basktijiet
tal-idejn, irkib taż-żwiemel, ix-xedd u xedd tas-saqajn

20 Manifattura tal-injam u ta’ prodotti tal-injam u tas-sufra, ħlief
għamara; manifattura ta’ oġġetti minn materjal tat-tiben u
immaljar

21 Manifattura ta’ polpa, karta u prodotti tal-karta

22 Pubblikazzjonijiet, stampar u riproduzzjoni ta’ media
reġistrati

24 Manifattura ta’ kimiċi u prodotti kimiċi minbarra l-
manifattura ta’ farmaċewtiċi

25 Manifattura ta’ prodotti tal-plastik u gomma

26 Manifattura ta’ prodotti oħra mhux metalliċi u minerali

27 Manifattura minn metalli ordinarji

28 Manifattura ta’ prodotti fabbrikati tal-metall, ħlief għal
makkinarju u tagħmir

29 Manifattura ta’ makkinarju u apparat minbarra l-manifattura
ta’ armi, armamenti u munizzjon

30 Manifattura ta’ makkinarju tal-uffiċju u computers

31 Manifattura ta’ makkinarju elettriku u apparat mhux
ikklassifikata x’imkien ieħor

32 Manifattura ta’ tar-radju, tagħmir u apparat tat-televiżjoni u l-
komunikazzjoni 

33 Manifattura ta’ strumenti mediċi u ottiċi ta’ preċiżjoni,
arloġġi tal-idejn u arloġġi

34 Manifattura ta’ vetturi bil-mutur, trailers u semi-trailers

35 Manifattura ta’ tagħmir ieħor tat-trasport

36 Manifattura ta’ strumenti mużikali

36.1 Manifattura ta’ għamara

36.2 Manifattura ta’ ġojjellerija u oġġetti relatati

36.4 Manifattura ta’ oġġetti tal-isports

36.5 Manifattura ta’ logħob u ġugarelli

36.6 Attivitajiet ta’ manifattura mixxellanji mhux ikklassifikati
x'imkien ieħor

37 Riċiklaġġ inklużi postijiet fejn jinżammu l-iskrapp

45 L-offerta ta’ servizzi ta’ kostruzzjoni jew il-kiri ta’ tagħmir,
impjant u makkinarju relatat ma’ dawk is-servizzi

50.1 Bejgħ ta’ vetturi bil-mutur u muturi

50.2 Manutenzjoni u tiswija ta’ vetturi bil-mutur

50.3 Bejgħ ta’ partijiet u aċċessorji ta’ vetturi bil-mutur

50.4 Bejgħ, manutenzjoni u tiswija tal-muturi u ta’ partijiet relatati
u aċċessorji

51.3 Bejgħ bl-ingrossa ta’ ikel u xorb

51.4 Bejgħ bl-ingrossa ta’ oġġetti tad-dar minbarra prodotti
farmaċewtiċi

51.5 Bejgħ bl-ingrossa ta’ prodotti intermedji mhux tal-biedja,
skart u skrapp

51.8 Bejgħ bl-ingrossa ta’ makkinarju, tagħmir u provvisti

51.9 Kull bejgħ ieħor bl-ingrossa (bl-esklużjoni ta’ ikel u xorb)

52.5 Bejgħ bl-imnut ta’ merkanzija sekondaman fi ħwienet

52.6 Bejgħ bl-imnut mhux fi ħwienet: bejgħ bl-imnut minn

postijiet li jirċievu ordnijiet bil-posta jew permezz tal-internet

52.7 Tiswija ta’ oġġetti personali u tad-dar

52.11 Bejgħ bl-imnut fi ħwienet mhux speċjalizzati fejn l-ikel, ix-
xorb u t-tabakk ikunu predominanti

52.12 Bejgħ bl-imnut fi ħwienet mhux speċjalizzati fejn prodotti
tal-ikel ma jkunux predominanti

52.21 Bejgħ bl-imnut ta’ ikel fi ħwienet speċjalizzati fejn il-bejgħ
predominanti jkun ta’ frott u ħxejjex

52.22 Bejgħ bl-imnut ta’ ikel fi ħwienet speċjalizzati fejn il-bejgħ
predominanti jkun ta’ laħam u prodotti tal-laħam

52.23 Bejgħ bl-imnut ta’ ikel fi ħwienet speċjalizzati fejn il-bejgħ
predominanti jkun ta’ ħut, krustaċji u molluski

52.24 Bejgħ bl-imnut ta’ ikel, xorb u tabakk fi ħwienet speċjalizzati
fejn il-bejgħ predominanti jkun ta’ ħobż, kejkijiet, dqiq għall-
ħelu u ħelu taz-zokkor

52.25 Bejgħ bl-imnut ta’ ikel u xorb fi ħwienet speċjalizzati fejn il-
bejgħ predominanti jkun ta’ xorb alkoħolika u ieħor

52.26 Bejgħ bl-imnut fi ħwienet speċjalizzati fejn il-bejgħ
predominanti jkun ta’ prodotti tat-tabakk

52.27 Bejgħ bl-imnut ta’ ikel u xorb fi ħwienet speċjalizzati fejn il-
bejgħ predominanti jkun ta’ prodotti oħra tal-ikel mhux
ikklassifikati x’imkien ieħor

52.27A Bejgħ bl-imnut fi ħwienet speċjalizzati ta’ xorb u ikel li
m’għandhomx jiġu kkunsmati fuq il-post fejn l-ikel ikun
jikkonsisti fi prodotti take-away u li jkunu bbażat fuq l-
għaġina, jiġifieri ikollhom l-għaġina (għaġna dqiq u ilma)
bħala l-bażi jew il-komponent ewlieni tal-prodott bħal
pastizzi, torti, timpani, rollijiet taz-zalzett u pizza kif ukoll
oġġetti tal-ikel komplimentari bħal blalen tar-ross u imqarrun
moħmi

52.32 Bejgħ bl-imnut f’ħanut speċjalizzat fejn il-bejgħ
predominanti jkun ta’ oġġetti mediċi u ortopediċi

52.33 Bejgħ bl-imnut f’ħanut speċjalizzat fejn il-bejgħ
predominanti jkun ta’ oġġetti kosmetiċi u tat-twaletta

52.41 Bejgħ bl-imnut f’ħanut speċjalizzat fejn il-bejgħ
predominanti jkun ta’ tessuti

52.42 Bejgħ bl-imnut f’ħanut speċjalizzat fejn il-bejgħ
predominanti jkun ta’ ħwejjeġ

52.43 Bejgħ bl-imnut f’ħanut speċjalizzat fejn il-bejgħ
predominanti jkun ta’ oġġetti ta’ xedd is-saqajn u tal-ġilda

52.44 Bejgħ bl-imnut f’ħanut speċjalizzat fejn il-bejgħ
predominanti jkun ta’ għamara, tagħmir tad-dawl u oġġetti
oħra tad-dar

52.45 Bejgħ bl-imnut f’ħanut speċjalizzat fejn il-bejgħ
predominanti jkun ta’ tagħmir elettriku għad-dar u oġġetti tar-
radju u t-televiżjoni

52.46 Bejgħ bl-imnut f’ħanut speċjalizzat fejn il-bejgħ
predominanti jkun dak ta’ ironmonger, żebgħa u ħġieġ

52.47 Bejgħ bl-imnut fi ħwienet speċjalizzati fejn il-bejgħ
predominanti jkun ta’ kotba, gazzetti u kartolerija

52.48.1 Bejgħ ieħor bl-imnut fi ħwienet speċjalizzati fejn il-bejgħ
predominanti jkun ta’ tagħmir tal-uffiċċju, computers u
softwear mhux personalizzat

52.48.2 Bejgħ ieħor bl-imnut fi ħwienet speċjalizzati fejn il-bejgħ
predominanti jkun ta’ tagħmir fotografiku, ottiku u ta’
preċiżjoni

52.48.3 Bejgħ ieħor bl-imnut fi ħwienet speċjalizzati fejn il-bejgħ
predominanti jkun ta’ tagħmir tat-telekomunikazzjonijiet

52.48.4 Attivitajiet ta’ ħwienet tan-nuċċalijiet

52.48.5 Bejgħ ieħor bl-imnut fi ħwienet speċjalizzati fejn il-bejgħ
predominanti jkun ta’ wallpaper u pjanċi għall-kisi tal-art

52.48.6 Bejgħ ieħor bl-imnut fi ħwienet speċjalizzati fejn il-bejgħ
predominanti jkun ta’ twapet u mmaljati

52.48.7 Bejgħ ieħor bl-imnut fi ħwienet speċjalizzati fejn il-bejgħ
predominanti jkun ta’ arloġġi tal-idejn, arloġġi u ġojjellerija

52.48.8 Bejgħ ieħor bl-imnut u manutenzjoni fi ħwienet speċjalizzati
fejn il-bejgħ predominanti jkun ta’ oġġetti sportivi, tagħmir
għas-sajd, oġġetti użati fil-kampeġġ, dgħajjes u roti 

52.48.9 Bejgħ ieħor bl-imnut fi ħwienet speċjalizzati fejn il-bejgħ
predominanti jkun ta’ logħob u ġugarelli

52.48.10 Bejgħ ieħor bl-imnut fi ħwienet speċjalizzati fejn il-bejgħ
predominanti jkun ta’ fjuri, pjanti, żrieragħ, fertilizzanti, u
ikel għal annimali domestiċi

52.48.11 Bejgħ ieħor bl-imnut fi ħwienet speċjalizzati fejn il-bejgħ
predominanti jkun ta’ souvenirs, xogħol maħdum bl-idejn u
oġġetti reliġjużi

52.48.12 Bejgħ ieħor bl-imnut fi ħwienet speċjalizzati fejn il-bejgħ
predominanti jkun ta’ bolol u muniti

52.48.13 Bejgħ ieħor bl-imnut fi ħwienet speċjalizzati fejn il-bejgħ
predominanti jkun ta’ oġġetti mhux għall-ikel li ma jkunux
ikklassifikata x’imkien ieħor

55.52 Catering: forniment ta’ ikel preparat

63.11 Tqandil tal-merkanzija

63.12A Ħżin u tqegħid f’Depost ta’ ikel u xorb bħala servizz
kummerċjali 

63.12B Ħżin u tqegħid f’Depost bħala servizz kummerċjali (bl-
esklużjoni ta’ ikel u xorb)

63.4 Attivitajiet minn aġenziji oħra tat-trasport

64. Attivitajiet ta’ posta u ta’ kurrier

70 Attivitajiet li jinvolvu proprjetà immobbli

70.2 Kiri ta’ proprjetà u swali għal tiġijiet u riċevimenti oħra

71 Renting ta’ makkinarju u tagħmir mingħajr operatur u ta’
oġġetti personali u tad-dar minbarra l-kiri ta’ karozzi u
tagħmir ieħor tat-trasport fuq l-art, bl-ajru jew bil-baħar 

72 Servizzi bil-computer u attivitajiet relatati

73 Riċerka u żvilupp

74.12 Tiżmim tal-kontijiet

74.13 Riċerka dwar is-suq u wiri ta’ opinjoni

74.14 Attivitajiet ta’ konsulenza kummerċjali u amministrattiva bl-

esklużjoni ta’ relazzjonijiet pubbliċi u komunikazzjonijiet

74.141 Relazzjonijiet Pubbliċi u Komunikazzjonijiet

74.15 Attivitajiet ta’ tmexxija kumpanniji holding

74.3 Ittestjar tekniku u analiżi

74.4 Reklamar

74.5 Reklutaġġ ta’ xogħol u provista ta’ ħaddiema

74.7 Tindif industrijali

74.81 Attivitajiet fotografiċi

74.82 Attivitajiet tal-ippakkjar

74.83 Servizzi ta’ segreterija u traduzzjoni

74.84 Attivitajiet ta ċentri telefoniċi

74.87 Attivitajiet oħra professjonali u kummerċjali mhux
ikklassifikati x’imkien ieħor

74.871 Attivitajiet ta’ fiera kummerċjali, esibizzjoni u organizzaturi
ta’ kungress

80.42 Attivitajiet tal-għalliema tal-mużika, snajja, sports u
attivitajiet oħra ta’ divertiment

92.1 Attivitajiet ta’ filmati u video

92.2 Attivitajiet ta’ radju u televiżjoni

92.3 Attivitajiet oħra ta’ divertiment (eskluża kull attività ta’
logħob tal-azzard jew imħatri)

92.4 Attivitajiet ta’ aġenzija tal-aħbarijiet 

92.5 Librerija, arkivji, mużewijiet u attivitajiet kulturali oħra

92.6 Attivitajiet sportivi minbarra sport tal-ilma u l-kaċċa u l-
imħatri

92.7 Attivitajiet rikreattivi oħra eskluża kull attività ta’ logħob tal-
azzard jew imħatri

93.01 Ħasil u dry cleaning ta’ prodotti tat-tessuti u tal-pil

93.021 Xogħol ta’ parrukkier

93.022 Attivitajiet ta’ kura tas-sbuħija

93.03 Attivitajiet ta’ funerali u dawk relatati

93.04 Attivitajiet ta’ benesseri fiżiku 

93.05 Attivitajiet soċjali u servizzi personali oħra mhux
ikklassifikati x’imkien ieħor (eskluża kull attività ta’ logħob
tal-azzard jew imħatri).

TAQSIMA II

Tip Kodiċi Attività Kummerċjali

52.6E Bejgħ bl-imnut minn persuni li jbiegħu bieb b’bieb ta’ oġġetti
u servizzi (ħlief għall-bejgħ ta’ ikel u xorb) li jkollu x’jaqsam
mal-attivitajiet kummerċjali elenkati fit-Taqsima I tal-Ewwel
Skeda

52.62A.1 Bejjiegħ fit-toroq ta’ ikel, xorb (eskluż xorb alkoħoliku) u
prodotti tat-tabakk

52.62A.3 Bejjiegħ fit-toroq ta’ ħobż biss

52.62A.4 Bejjiegħ fit-toroq ta’ frott u ħxejjex biss jew ta’ ħut biss

52.62A.5 Bejjiegħ fit-toroq tal-qubbajt tradizzjonali Malti

52.62B Bejjiegħ fit-toroq ta’ oġġetti mhux tal-ikel u mhux tax-xorb

52.62C.1 (G) Bejjiegħ bil-posta ta’ ikel, xorb (eskluż xorb alkoħoliku) u
prodotti tat-tabakk fir-Rabat, Għawdex

52.62C.1 (M) Bejjiegħ bil-posta ta’ ikel, xorb (eskluż xorb alkoħoliku) u
prodotti tat-tabakk f’Marsaxlokk (is-suq fil-beraħ ta’ kuljum
minbarra l-Ħdud)

52.62C.1 (V) Bejjiegħ bil-posta ta’ ikel, xorb (eskluż xorb alkoħoliku) u
prodotti tat-tabakk fil-Belt Valletta

52.62C.2 Bejjiegħ bil-posta ta’ ikel, xorb (eskluż xorb alkoħoliku) u
prodotti tat-tabakk (dawk il-lokalitajiet kollha fejn ikun
hemm suq stabbilit ħlief għall-Belt Valletta, Marsaxlokk (is-

suq fil-beraħ ta’ kuljum minbarra l-Ħdud) u r-Rabat,
Għawdex)

52.62D.1 (G) Bejjiegħ bil-posta ta’ prodotti mhux tal-ikel u mhux tax-xorb
fir-Rabat, Għawdex

52.62D.1 (M) Bejjiegħ bil-posta ta’ prodotti mhux tal-ikel u mhux tax-xorb
f’Marsaxlokk (is-suq fil-beraħ ta’ kuljum minbarra l-Ħdud)

52.62D.1 (V) Bejjiegħ bil-posta ta’ prodotti mhux tal-ikel u mhux tax-xorb
fil-Belt Valletta

52.62D.2 Bejjiegħ bil-posta ta’ prodotti mhux tal-ikel u mhux tax-xorb
(kull lokalità fejn ikun hemm suq stabbilit ħlief għall-Belt
Valletta, Marsaxlokk (suq fil-miftuħ kuljum ħlief il-Ħadd) u
r-Rabat, Għawdex

52.62E.1 Aġent tal-bejgħ ta’ prodotti ta’ ikel u xorb

52.62E.2 Aġent tal-bejgħ ta’ prodotti mhux tal-ikel u mhux tax-xorb

52.62F Ġerrej

74.872 Irkantatur

IT-TIENI SKEDA
KONDIZZJONIJIET GĦALL-ĠESTJONI

TA’ ATTIVITÀ KUMMERĊJALI

Dawn il-kondizzjonijiet li ġejjin għandhom japplikaw għall-attivitajiet
kummerċjali kollha sew jekk ikollhom jew ma jkollhomx liċenza minn
xi awtorità u jkunu regolati b’xi liġi.

1. Il-post kummerċjali għandu f’kull waqt jinżamm nadif u għalkollox
sew f’dik li hi saħħa kemm ġewwa l-post innifsu u fil-viċinanza
immedjata tiegħu ’l barra minnu. Kull min ikun qiegħed jiġġestixxi xi
attività kummerċjali għandu jkun responsabbli għat-tindif tal-bankina,
l-ispazju taħt il-bankina u l-ispazju tat-triq quddiem dak il-post
kummerċjali. Wara l-ħinijiet tal-ftuħ id-detentur tal-liċenza huwa
projbit milli jħalli xi skart jew xi oġġett fuq il-bankina, l-ispazju taħt il-
bankina u l-ispazju tat-triq li jiġi quddiem il-post kummerċjali tiegħu.

2. L-attività kummerċjali ġestita fil-post jew oġġetti maħżuna fil-post
m’għandhiex:

2.1 iddejjaq lill-ġirien;

2.2 x’aktarx tikkaġuna xi nar jew splużjoni;

2.3 titfa arja ħażina, dħaħen, fwar, gass, trab jew tarmi rwejjaħ noċivi jew
offensivi fl-atmosfera li jistgħu jikkawżaw ħsara jew li jkunu ta’ ħsara
għas-saħħa;

2.4 iddejjaq bil-ħoss.

3. Meta attività kummerċjali tesponi għall-bejgħ xi oġġett jew xi ħaġa
oħra mqiegħda barra mill-post, il-persuna responsabbli għall-attività
kummerċjali għandha tara li dawn ma jostakolawx lil min ikun miexi
fit-triq u li dawn m’għandhom qatt jeċċedu 50 ċm tal-istess bankina.

4. Meta l-attività kummerċjali tkun tinkludi l-bejgħ jew it-tiswija ta’
vetturi, ebda vetturi m’għandha tiġi esposta għall-bejgħ, tissewwa jew
inkella tiġi maħsula f’xi parti mit-triq. L-ebda vettura ta’ liema xorta
tkun, sew kummerċjali sew xort’oħra, ġdida fjamanta jew
sekondaman, ma tista’ tiġi pparkjata f'xi mkien pubbliku bil-għan li dik
il-vettura tiġi esposta għall-bejgħ, immarkata bil-kliem "Għall-Bejgħ"
jew b’xi kliem ieħor li jindika l-intenzjoni msemmija hawn qabel,
inkluż il-wiri ta’ xi numri tat-telefon u/jew taċ-ċellulari.

5. Rivisti, jew xi oġġetti oħra jew materjal ieħor li mix-xorta tagħhom
ikunu oġġezzjonabbli għall-użu jew konsum minn minuri, jew xi
oġġetti li mix-xorta tagħhom stess ikunu oġġezzjonabbli għall-użu
ġenerali, m’għandhomx jinbiegħu lil minuri jew jintwerew b’xi mod
fil-post kummerċjali fejn dawn ikunu aċċessibbli jew jistgħu jintlaħqu
minn dawn il-minuri jew mill-pubbliku ġenerali.

6. Ebda alkoħol u ebda prodott tat-tabakk m’għandu jinbiegħ lil persuni
taħt l-età ta ' sbatax-il (17) sena.

7. (1) Bejn id-9.00 p.m. u l-4.00 a.m. tal-ġurnata ta’ wara, xorb alkoħoliku
jista’ jinbiegħ jew servut biss għall-konsum fuq il-post fejn dawn
jinbiegħu kif ġej:

(a) minn post li jkollu liċenza bħala każin jew club taħt ir-
Regolamenti dwar il-Liċenzi tal-Pulizija, (L.S. 128.01);

(b) fi swali tat-tiġijiet;

(ċ) minn xi post kummerċjali li jkollu liċenza maħruġa mill-Awtorità
tat-Turiżmu ta’Malta bħala stabbilimenti tal-catering fejn l-għan
primarju jkun il-bejgħ ta’ ikel u xorb alkoħoliku li għandu jiġi
kkunsmat fil-post.

(2) Il-bejgħ jew li jiġi servut xorb alkoħoliku minn bejjiegħa fit-toroq u
minn bejjiegħa bil-posta huwa projbit f’kull ħin.

(3) Il-ħżin ta ' xarbiet alkoħoliċi huwa projbit f’postijiet kummerċjali li
mix-xorta tagħhom m’għandhomx ibiegħu dawk il-prodotti.

(4) Id-dispożizzjonijiet ta’ dan il-paragrafu m’għandhomx japplikaw għal-
liċenzi temporanji maħruġa taħt ir-regolamenti 9, 10 u 11 tar-
Regolamenti dwar Attivitajiet li jeħtieġu Permess mill-Kunsill Lokali,
(L.S. 441.04) u għall-bejgħ ta’ inbid, birra u likuri spiritużi li jeħtieġ
liċenza temporanja mill-Kummissarju tal-Pulizija skont ir-
Regolamenti dwar Ħwienet għall-Bejgħ tal-Inbid, Birra jew Likuri
Spiritużi (Liċenzi, Bonordni u Diċenza Pubblika) (L.S. 10.09).

8. Ebda ħoss m’għandu jiġi ġenerat minn xi post kummerċjali li jinstema’
minn barra l-post u li jdejjaq u jikkawża storbju għall-ġirien b’tismir
jew bl-użu ta’ makkinarju bejn is-1.00 p.m. u l-4.00 p.m. ta ' l-istess
jum u bejn is-7.00.p.m. u s-7.00.a.m. tal-għada filgħodu.

9. Ebda attività kummerċjali li tkun tinsabu f’żona' urbana ma tista’
tiġġenera xi ħoss li jista’ jinstema’ minn barra l-post li jdejjaq u
jikkawża storbju għall-ġirien bid-daqq ta’ mużika minn baned live jew
mużika amplifikata jew mezzi oħra bejn il-ħinijiet tal-11.00 p.m. u d-
9.00 a.m. tal-għada filgħodu u bejn is-1.00 p. m u l-4.00 p.m.

10. Meta attività kummerċjali f'xi post tkun tinvolvi xi attivitajiet ta’
manifattura, il-bejgħ bl-imnut ta ' prodotti manifatturati hemmhekk
jista’ jsir ukoll minn dak il-post.

11. Il-bejgħ minn bejjiegħa tat-toroq jew bejgħ minn xi vettura jew fil-
viċinanza ta’ skola huwa projbit ħlief għall-bejgħ ta’ ġelati jew
catering units.

TIELET SKEDA
SWIEQ FIL-BERAĦ

Lokalità Toroq

Birżebbuġa Triq Zarenu Dalli

Birkirkara Triq Tumas Fenech, Triq il-Ħerba, Triq is-Santwarju, Triq Mike
Pulis, Triq Nazju Falzon

Bormla/Birgu Triq il-Ġubilew tal-Fidda, Triq Kottonera, Triq Verdala

Floriana Park and Ride, Flagstone Wharf, il-Foss Hornworks

Luqa Triq Wilġa, Misraħ iż-Żgħażagħ

Marsaxlokk Xatt is-Sajjieda

Mosta Triq Nicolo Isuard, Triq il-Lunzjata (x Triq Wied is-Sir), Pjazza
10 ta’ Settembru

Naxxar Triq Għenieq, Triq Ħal-Dgħejf

Paola Triq l-Arkata

Qormi Pjazza tal-Granmastru, Misraħ Narbona, u martu minn Vjal De La
Cruz sa Triq Mons. P.P. Psaila

Rabat Triq Santa Rita

Siġġiewi Pjazza Santa Margerita

Sliema Pjazza tal-Lunzjata

Attard Parkeġġ (Park Nazzjonali Ta' Qali)

Valletta Triq l-Ordinanza

Ħaż-Żabbar Misraħ San Ġakbu, 

Żebbuġ Triq Antonio Sciortino, Triq Loret Vela

Żejtun Pjazza Suq, Misraħ Indipendenza

Żurrieq Vjal Blue Grotto, Triq Stefan Zerafa, Triq Carmelo Caruana

Għawdex Ir-Rabat - Pjazza Santa Sabina

